
  

зь Беларусі 
за суботу й нядзелю 

У Нью-Ёрку засядала 
Рада БНР 

Рада БНР пастанавіла, што 

міжнародныя арганізацыі ня му- 

сяць даваць Лукашэнку грошай 

і дапамогі, пакуль ня вызвале- 

ныя палітзьняволеныя, пакуль 

ён народ прыцясьняе і Кансты- 

туцыю перакручвае. Івонка Сур- 

вілла назвала Сямёна Шарэцка- 

га «легітымным кіраўніком ула- 
ды ў краіне», але сія-тыя сябры 

Рады казалі, што калі Шарэцкі 

й дэпутаты за Беларусь, хай бы 

спачатку абвесьцілі дзяржаўным 

бел-чырвона-белы сьцяг. Пасол 

Дзяржаўнага дэпартамэнту ЗША 
па асобых даручэньнях Рос 

Вільсан праінфармаваў, што пад 

час апошняга візыту расейскага 

прэм'ера ў ЗША зь ім строга га- 

варылася пра Беларусь, і будзе 

так гаварыцца надалей. 

У Вярхоўным Савеце 
Учора дэпутаты правялі ў 

Менску паседжаньне. Спачатку 

ў 9.50 яны сабраліся ў кінатэат- 

ры «Перамога». Толькі праз 40 
хвілінаў іх знаходжаньне вылі- 

чылі «органы» (арэнду аформілі 

на нейкую фірму, быццам бы на 

правядзеньне сэмінару «Сучасны 

стан беларускай літаратуры») і 

прымусілі дырэкцыю выгнаць 

іх. Тады яны пераехалі ў офіе 

АГП і ад 11.00 засядалі там. У 

«Перамозе» заслухалі мандат- 
ную камісію, пазбавілі паўна- 

моцтваў 116 дэпутатаў, што па- 

рушылі Канстытуцыю. У офісе 

рашылі: пакуль улады ня ска- 

жуць, куды дзеліся Ганчар, За- 

харанка ды іншыя, перамовы 

немагчымыя (прапанова Дома- 

ша), і што няма чаго лібэрал- 

дэмакратаў і ўсякіх круцялёў 

уводзіць у грамадзкую дэлега- 

цыю на перамовы (прапанова 
дэпутатаў ад АГП). Вёў пасед- 

жаньне віцэ-сьпікер Цярэня. 

Вуячыч памёр 
Сьмерць злавіла яго ў 65 га- 

доў. Хварэў ён на рак горла. 

Дактары ўжо спадзяваліся леп- 

шага, але 17 верасьня спыніла- 

ся сэрца. Быў ён найпершым ся- 

род афіцыйных беларускіх сьпе- 

вакоў. Саветы яго часта за мяжу 

пасылалі. Голас у яго быў вы- 

сокі, такія галасы падабаліся ў 

60-я гады. Перамагаў ён зь ім 
на конкурсах у Баўгарыі і ў 

Токіо. Разьвітваліся ў суботу ў 

філярмоніі. 

Сьвятло ў Э разоў 
падаражэла 

У краіне пачалі «экспэры- 

мэнт». Людзям устанавілі нор- 

мы, колькі сьвятла спажываць. 

За спажытае звыш нормы трэ 

будзе плаціць пяцікроць. Калі ча- 

лавек жыве адзін у доме з газпл- 

іткай, норма -- 60 кВт, з элект- 

рапліткай -- 90 кВт, зь печкай 

-- 75 кВт. Калі ў сям”і двое, то з 

газпліткай -- 75, зь печкай -- 

120, з электрапліткай -- 145. Калі 
трое, з газпліткай -- 90, з элект- 

рапліткай -- 180 і г.д. Якія пэн- 

сіянэры маюць газ, жывуць уд- 

ваіх, дык адным халадзільнікам 

«Ака» выбіраюць свой ліміт. А 

маючы яшчэ тэлевізар, ма- 

разільнік, прас, лямпачкі, сока- 

чавілку і фэн, будуць плаціць у 

3,5 разы болей, чым плацілі. 

У школу коньмі 
У Маларыцкім раёне малых 

на вучобу -- хто жыве далей 

за 4 км ад школы -- будуць 

коньмі вазіць. Так закаманда- 

ваў райвыканкам, піша Бела- 

ПАН. Бацькам прапаноўвалі 

скінуцца на салярку. Тыя б 
радыя, але ж паліва і за свае 

грошы няма. Хоць бы ваўкі 
дзяцей не паелі!   

ПЕРШАЯ БЕЛАРУСКАЯ ГАЗЭТА 

  

СЬМЯРОТНАЯ САМОТА МАСТАКА 
Мікола Цудзік зрабіў самае страшнае, 
ня вытрываўшы менскага адчужэньня 

Днямі да мяне нечакана зьвяр- 

нулася спадарыня Івонка Сурвіл- 

ла, прэзыдэнт Рады БНР, з пытань- 

нем, ці ня ведаю я чаго пра 

сьмерць мастака Міколы Цудзіка. 

Я ня ведаў. 

Пра ягоную сьмерць не на- 

пісалі газэты, не сказалі радыё, 

нават «Літаратура і мастацтва» не 

азвалася радком у жалобнай рам- 

цы. 

Мікола Цудзік перарваў сваё 

жыцьцё сам. 

На роспыты ў Менску адны 

шчыра дзівяцца, бо дазнаюцца пра 

гэта ўпершыню. Другія паціска- 

юць плячыма й кажуць, што ня 

дзіва, бо Цудзік сам быў дзіўным. 

інтэграцыя вы 

Трэція ня могуць паверыць, як 

такі энэргічны ды жыцьцярадас- 

ны, знаны ў Менску чалавек мог 

гэнае ўчыніць. 

Не адразу зразумеўшы маё 

пытаньне, мастацтвазнаўца Яўген 

Шунэйка красамоўна патлумачыў, 

які Цудзік нефармальны й незвы- 

чайны чалавек, а што да мастац- 

тва, то, на ягоную думку, «у Цуд- 

зіка ўсё наперадзе». Пра сьмерць 

мастака ён ня ведаў. 

Ён адчайна хацеў увагі й цеп- 
лыні ад сваякоў і ад чужых. Ва- 

лянціна Трыгубовіч, рэдактарка 

часопіса «Мастацтва», распавяла, 

што добра памятае адну сьцюдзё- 

ную зімовую ноч, калі яна дабі- 

ыа 
ЫЗ 

Мікола Цудзік. Лета 

бухаў з прапажамі людзей 
  

ралася дахаты з абярэмкам палот- 

наў Цудзіка. Тады ў інтэрнацкім 

пакойчыку паэта Анатоля Сыса 

мастак зладзіў выставу й паклі- 

каў усіх, каго мог. І кожнаму да- 

рыў свае творы. Шмат карцінаў 

падарыў ён удзельнікам Зьезду 

беларусаў сьвету. 

Гэтак жа, напрыклад, было, 

калі аднаго разу на выставу 

М.Цудзіка ў Доме мастацтваў 

завітаў Адам Глёбус. Яны там 

добра выпілі, і Глёбус сказаў ма- 

стаку, што калі той падорыць 

яму карціну, то ён пра яго нічо- 

га кепскага пісаць ня будзе. 

Цудзік кінуўся да сьцяны, 

зьняў і аддаў Глёбусу пэйзажык 

з жанчынаю й казой. 

Мастак Пятроў-Хруцкі 

распавёў, што пазнаёміўся зь 

ягонымі карцінамі ў Пары- 

жы ў беларускім асяродку, 

якім апякуецца сп.Шыма- 

нец. А ў мінулым месяцы па- 

бачыў афішу Палацу мастац- 

тва, якая паведамляла пра 

пэрсанальную выставу 

М.Цудзіка. Хацеў быў заві- 

таць, але ня выбраўся. 

Людзі кажуць так: на 

адкрыцьцё гэтае юбілейнае, 

да 50-годзьдзя, выставы не 

прыйшоў ніводзін зь сяброў 

мастака, ніхто зь сяброў су- 

полкі «Пагоні». Ніхто не 

прыйшоў, апроч тых, каму 

«Мы там 
убачылі 
кроў на 

асфальце...» 
Станіслаў Багданкевіч 

пра зьнікненьне 
Віктара Ганчара 
на старонцы З. 

    
Мікола Цудзік 

«паложана было». І гэта стала кан- 

цом. Быў пачатак жніўня, мёрт- 

вы сэзон у Менску. 

Пісьменьніца Паўліна Сьце- 

паненка (Качаткова) кажа, што й 

дагэтуль ня можа паверыць у гэткі 

сцэнар разьвітаньня са сьветам 

калярытнага чалавека, якога 

кожны быў гатовы запрасіць на 

чарку. 

Самагубства мастака... У гісто- 

рыі мастацтва было іх шмат: праб- 

лемы ў стасунках зь людзьмі, ка- 

легамі, публікай. Але я не магу 

прыгадаць, каб нехта зь беларускіх 

мастакоў сыходзіў гэтак безнадзей- 

на і самотна. 

Менск, вялізны Менск, горад, 

дзе разгортваюцца мільёны жыць- 

цяў і дзе чалавека забываюць гэ- 

так проста й натуральна... Нібы 

згаслую іскру, якая толькі што 

магла апекчы, а больш яе няма. 

«Што зробіш, -- кажа паэт Ада- 

мовіч, -- аці згадае хто мяне?..» 

сяргей Харэўскі 

Марыянэтачны ўрад Лукашэнкі выкарыстоўвае тэракты ў Расеі для ўмацаваньня дыктатуры 

У мінулы чацьвер позна ўве- 

чары зьнік выканаўца абавязкаў 

старшыні Вярхоўнага Савету Бе- 

ларусі Віктар Ганчар. Незалеж- 

ныя назіральнікі зьвязваюць гэ- 

тае здарэньне з падрывамі жылых 

дамоў у Расеі, у выніку якіх заг- 

інулі сотні людзей. 

Там падрываюць дамы, тут 

прападаюць дзяржаўныя дзеячы. 

Спачатку Віньнікава, потым За- 

харанка, загадкавая сьмерць Кар- 

пенкі, потым Ганчар, далей -- хто 

заўгодна. Так Беларусь адгукаец- 

ца на падзеі ў «саюзнай дзяржа- 

ве». Спачатку Буйнацк, два разы 

Масква, Валгадонск, далей -- дзе 

заўгодна. Каму гэта выгадна? Ка- 

жуць, найперш Ельцыну і ягона- 

му атачэньню. У нас -- чалавеку, 

які пяць гадоў спрабуе агучваць 

усё, што выгадна Ельцыну. На 

мінулым тыдні гэта прывяло да 

адкрытай падмены паняцьцяў. 

Лукашэнка наўпрост рэт- 

рансьляваў загады расейскага 

міністра ўнутраных справаў Ру- 

шайлы сілавікам -- прачосваць 

падвалы, жылы фонд, каўказцаў. 

У дадатак -- забараніць мітынгі 

і закрыць апазыцыйныя газэты. 

Словам, безь пяці хвілін надзвы- 

чайнае становішча. Калі такія 

меры нічым не апраўданыя, іх 

вынікам можа быць толькі ўсе- 

агульны псыхоз і дэзарыентацыя 

насельніцтва. Гэта заўсёды на 

руку хапужнай або няздатнай, 

  
або нелегітымнай уладзе. А каб на- 

сельніцтва ня ўбачыла падмены 

паняцьцяў (у гэтым выпадку -- 

падмены краінаў), на поўную ка- 

тушку працуюць у Беларусі расей- 

скія тэлеканалы, ствараючы ілю- 

зію рэальнай пагрозы і для нашых 

дамоў. Адзінае інфармацыйнае 

поле і натужлівая прапаганда пра 

тое, што Беларусь без Расеі ня 

можа, мы асуджаныя жыць у ад- 

ной дзяржаве -- усё гэта дае свой 

плён. Людзі ў Менску ці Гомелі 

сапраўды пачынаюць баяцца нач- 

ных выбухаў. А «меры» сілавікоў 

толькі нагнятаюць псыхоз. Так 

адцягваецца ўвага ад правалаў у 

эканоміцы, ад неўраджаю, ад 

мізэрнага заробку. Пад шумок пры- 

біраюцца палітычныя апанэнты. 

Расейскія тэрарысты служаць на- 

годай прыгадаць беларускую апа- 

зыцыю. Зараз дзе што адбудзец- 

ца, і Лукашэнка, не зьміргнуўшы 

вокам, назаве віноўнікам тэракту 

таго ж Ганчара. 

Падмена паняцьцяў у шы- 

рокім сэнсе -- гэта падмена бела- 

рускіх нацыянальных інтарэсаў 

расейскімі, якія адстойваюць у 

Беларусі Лукашэнка зь сябрамі, 

дэманструючы паводзіны клясыч- 

нага марыянэтачнага ўраду. Пры 

поўным правале інтэграцыі з Ра- 

сеяй дэ-юрэ напралом вядзецца 

фактычная інтэграцыя ў Расею. 

Створана адзінае інфармацыйнае 

поле, у якім канал БТ -- ня 

больш чым трэцяй рукі абласная 

тэлестудыя. Лукашэнкава газэта 

ўводзіць рубрыку «Они о нас», дзе 

пераказваюцца артыкулы за- 

ходніх газэт пра ўсялякіх Бера- 

зоўскіх з Гусінскімі (хто тут яны 

і хто мы?). Беларускае палітыч- 

нае поле ўжо сёньня гатовае ўклю- 

чыцца ў фэдэральныя выбары. 

Тут вам і свае «яблыкі», і свае 

«ацечаствы», і камуністы, і жы- 

рыноўцы... Эканоміка таксама 

гатовая легчы пад расейскіх алі- 

гархаў, бо цалкам завязаная на 

суседняй краіне. Заканадаўства 

проста замяняецца на расейскае, 

бо менскія «палатнікі», мабыць, 

і самі ўжо зразумелі, якога навыт- 

варалі абсурду. Застаецца толькі 

падмахнуць паперку пра «ўзьяд- 

наньне». Народ падтрымае. 

Народ, безумоўна, падтрымае. 

Ён, небагаты і несвабодны, цяпер 

заварожваецца агульным страхам. 

Слова пра пагрозу тэрарызму ў Бе- 

ларусі прамоўлена. Цяпер трэба 

толькі з большым імпэтам глядзець 

у тэлевізары маскоўскія выбухі і 

хутчэй аб'ядноўвацца ў адну дзяр- 

жаву, каб у чачэнскіх мсьціўцаў 

зьявіліся сапраўдныя падставы 

ўзарваць што-небудзь і ў нас. 

Сяргей Паўлоўскі 

У нумары: 

Фотарэпартаж Анатоля 
Клешчука з хроснага ходу 
на Пачэсны, Ерыж на 
мядзельскай Кальварыі - 
на старонцы 6. 

Старонка вершаў 
«Варштаты» 
з удзелам Віктара Шніпа - 
на старонцы 8. 

Падарожжа ў дом 
Уладзімера Карапкевіча на 
Старажоўцы ў рубрыцы 
«Забытыя адрасы» -- 
на старонцы 9. 

Апавяданьне Ігара Бабкова 
«КіпаБега» - 
на старонцы 10.

Гэтым разам мы публікуем 

пару водгукаў і допісаў, якія 

прыйшлі на адрас электроннай 

вэрсіі газэты ў інтэрнэце і на наш 

электронны адрас. 

ххх 

Раней у вас была добрая руб- 

рыка: лепшая кніга месяца ці году. 
“ - з « 1 а 42 а. 

Куды падзеўся рэйтынг лепшых 

кніг ХХ ст. І яшчэ да аўтараў: 

калі ласка, паболей рэцэнзіяў, 

вялікіх і малых, нават такіх 

паведамленьняў як «Енігі, дасла- 

ныя ў рэдакцыю». Гэта проста 

патрэбна. 

Юрась Каляда 

ххх 

Рэцэнзія пра кнігу Бутрамеева 

-- зашмат авансаў і камплімэнтаў. 

Пачаў чытаць у «Дружбе народаў» 

гэную «Карону» і кінуў - занадта 

падлеткавая, як на мой сярэдні 

ўзрост, хоць і правільная, у так бы 

мовіць, ідэалягічным сэнсе. 

Адзін парань 

ЖКХ 

Куды падзелася паласа «Наву- 

ка»? Такі файны быў пачатак! 

Пітэр 

ПНТІЗРИНЗ І ч 

ЖКХ 

Кажуць, што наш Мядзельскі 

раён зьнікне з карты рэспублікі. 

Частку забярэ Ціцянкоў пад на- 

цыянальны парк (заапарк? ), а рэш- 

ту аддадуць у Вялейскі раён. 

Нарачанец 

ка ., яў 

Калі нашы палітыкі ня ма- 

юць сказаць нічога, акрамя таго, 

што яны гаварылі ўжо чатыры 

гады таму, дык хай бы й не да- 

валі інтэрвію, тым больш «На- 

шай Ніве». Ніколі нічога канк- 

рэтнага, ніякай канкрэтнай праг- 

рамы ня маюць. «Канстытуцый- 

ны лад, рынкавыя рэформы, гаран- 

тыі для інвэстараў...» Трэба про- 

ста ў першы дзень пасьля прыхо- 

ду да ўлады ў чатыры разы пад- 

няць заробкі дактарам, у тры 

разы - настаўнікам, у першы ж 

тыдзень выселіць усіх бамжоў у 

Хоцімскі раён, для злосных рэцы- 

дывістаў (за любыя злачынствы) 

увесьці неадменнае пажыцьцёвае 

зьняволеньне і стварыць нармаль- 

ную, сапраўды нацыянальную, 

гвардыю. Вось што хочацца чуць, 

канкрэтыку, а ня іхныя нюні. 

Пятро Краўцоў 

ЮБІЛЕЙ АПТЭКі-МУЗЭЮ 
Споўнілася тры гады Гарадзенскай аптэцы-музэю. Яна паў- 

стала ў тым самым будынку, дзе ў 1687 г. упершыню на Беларусі 

для патрэбаў школы мясцовага калегіюму езуітаў стварылі аптэч- 

ны аддзел. З гады таму фірма «Біятэст» правяла рамонт гэтага 

памяшканьня. Гарвыканкам выставіў ёй умову: арандуйце памяш- 

каньне, калі абсталюеце там аптэку, створыце музэй і трымаць- 

меце пасаду навуковага супрацоўніка. Экспанаты аптэкі распавя- 

даюць пра гісторыю гарадзенскай фармацэі. Маюць тут шмат ста- 

рых сыгнатураў, то бок рэцэптаў, дакумэнтаў і прылад. Старшы 

навуковы супрацоўнік аптэкі, урач Фёдар Ігнатовіч, нагадвае, што 

першы ўпамінак пра дзьве гарадзенскія аптэкі адносіцца да 1654 г. 

Для польскіх турыстаў асабліва цікава, што менавіта ў былой ап- 

тэцы мястэчка Ліпнішкі ў 1894 г. Юзэф Пілсудзкі заклаў пад- 

польную друкарню й выдаваў месячнік «Работнік». 

З Горадні - Антон Лабовіч 

ВіНЦУк ВЯЧОРКА ОМ-ПНЕ 
Канфэрэнцыя оп-ііпе з удзелам Вінцука Вячоркі 

адбывалася ўвечары 17 верасьня ў жывой 

прасторы Інтэрнэту. Любы мог падлучыцца да 

сеткі і задаць пытаньне. Мы падаем у 

скарачэньні тэкст гэтай канфэрэнцыі. 

ВеВе: Добры дзень. Мы ра- 

дыя вітаць Вас на он-лайнавай 

канфэрэнцыі Вінцука Вячоркі, 

аднаго зь лідэраў Беларускага 

Народнага Фронту. 

Вінцук Вячорка: Вітаю ўсіх. 

ВеВе: Давайце раскажам 

наведнікам апошнюю інфарма- 

цыю пра зьнікненьне Віктара 

Ганчара. 

В.В.: Я ведаю, што яго ра- 

зам зь ягоным калегам чакалі 

дома сёньня ўначы, але ён пра- 

паў. Пачакаем суткі. 

Дзік: Што нас чакае 30-31 

кастрычніка? 

В.В.: Другая сэсія зьезду 

БНФ, якая выбера кіраўніцтва, 

прыме заявы й плян дзеяньняў. 

Я асабіста прызнаю рашэньні 

зьезду й падпарадкуюся ім. 

Сэм: Я расеец. Я за незалеж- 

насьць Беларусі, але захавань- 

не сувязяў з Расеяй. Чаму БНФ 

трымаецца крайне нацыяналі- 

стычных поглядаў? 

В.В.: Фронт не трымаецца 

«крайне нацыяналістычных» (чы- 

тай -- «лё-пэнаўскіх») поглядаў. 

Мы нацыяналісты-дзяржаўнікі, 

мы за Беларусь як утульны дом 

для грамадзянаў любой веры й 

этнічнай прыналежнасьці. 

ЕусепіК: Раскажыце пра 

вынікі паездкі ў Югаславію. 

В.В.: Езьдзіў я вучыць і Ву- 

чыцца. Вучыць адзінству (бо 

наша апазыцыя, грамадзкі сэк- 

тар і незалежныя прафсаюзы 

менш паколатыя). А вучыцца, 

як ладзіць масавыя акцыі. Мы 

падпісалі з адным зь лідэраў 

Саюзу дэмпартыяў і прафсаюз- 

ным дзеячом Б.Чанакам пагад- 

неньне аб спаборніцтве: хто хут- 

чэй выправіць свайго дыктата- 

ра. Пераможца будзе абавязаны 

дапамагчы другому дыктатару 

далучыцца да першага. 

Дзік: Ці адбудзецца раскол 

Фронту, на якім настойвае Пазь- 

няк? 

В.В.: Пастараюся, каб не 

было. Людзі ня хочуць расколу. 

Пі”. Со!Іопеі: Чаму за дату 

правядзеньня Маршу Свабоды 

выбралі менавіта 17 кастрычніка? 

В.В.: Найбольш зручны 

дзень з гледзішча «сельскагас- 

падарчага» і палітычнага: даволі 

часу падрыхтавацца. Далучай- 

цеся да стварэньня інфармацый- 

най хвалі. 

Сэм: Чаму ўсе намаганьні 

накіраваныя на выкрыцьцё 

Расеі, а не на барацьбу са сваім 

   

    

          
        
      

Да ўдзелу ў конкурсе запрашаюцца 
грамадзяне РэспублікіБеларусь уз- 

шэйшую адукацыю. 
Форма навучаньня: дзённая; 
Тэрмін навучаньня: тры (3) гады; 

Мова навучаньня: украінская. 
Для ўдзелу ў конкурсе неабходна па- 

даць: 
1. Заяву, дзе будзе пазначана, у якую 

ўстанову ды на якую спэцыяль- 
насьць заяўнік хоча паступіць для 

навучаньня ў асьпірантуры, кантак- 
тную адрэсу, тэлефон, факс заяўн- 
іка. 

2. Аўтабіяграфію. 

3. Сьпіс навуковых працаў (калі 
ёсьць). 

4. Пасьведчаньне аб здачы канды- 

дацкіх іспытаў (калі здаваў). 

5, Копію дыплёму аб вышэйшай аду- 

кацыі ды выпіску з заліковых веда- 
масьцяў. 

6. Рэфэрат з мажлівай тэмай дысэр- 
тацыйнага дасьледаваньня (20-- 

22 машынапісныя старонкі). 
7. 1--2 рэкамэндацыі ад беларускіх 

навукоўцаў ды спэцыялістаў у ад- 
паведнай галіне. 

Адсутнасьць якога-небудзь з вышэй- 

пералічаных дакумэнтаў, акрамя 
ўказаных у пунктах 3 і 4, ёсьць фар- 
мальная падстава для адхіленьня 
разгляду кандыдатуры. 

          

        

          

        
        
        
          
        

          

Міжнародны Фонд «Відродження» (Украіна) абвяшчае конкурс сярод 
грамадзянаў Рэспублікі Беларусь на навучаньне ў асьпірантуры вядучых 

украінскіх навучальных ды навукова-дасьледчых установаў. 

Дакумэнты падаюцца на ўкраінскай, 
беларускай альбо расейскай мо- 

ростам да: 35 год, якія маюць выз 7: 73 "вак: “ 
Дакумэнты мусяць быць дасланыя да 

25 верасьня 1999 году на адрас: 
Украіна, 254053, Киів, Провулок Бех- 
теревський 13-а, Кобцю Роману (з 
паметкай «Праграма ўкраінска-бе- 
ларускай супольнай працы ды аб- 
мену»). 

Па пытаньнях зьвяртацца ў Молад- 
зевы Інфармацыйны Цэнтар па тэл.: 
232-27-43, 239-31-17 (да Алены 
Шчорс). 

Спэцыяльнасьці: 
1. Інстытут гісторыі НАН Украіны. 
Спэцыяльнасьці: 
сусьветная гісторыя; 
гісторыя Ўкраіны; 
гістарыяграфія, крыніцазнаўства ды 
спэцыяльныя гістарычныя дысцып- 
ліны. 

2.Іінстытут філязофіі ім. Грыгорыя . 
Скаварады НАН Украіны. 

Навуковая тэматыка: гісторыка-куль- 
турніцкія канцэпцыі мысьляроў Ус- 
ходняй ды Цэнтральнай Эўропы. 

З. Інстытут літаратуры ім. Т.Р.Шаў- 
чэнкі. 

Спэцыяльнасьці: 
старажытная ды клясычная літара- 

тура; 
тэорыя літаратуры. 

   
4. Інстытут дзяржавы і права ім. 

В.М.Карэцкага НАН Украіны. 
Спэцыяльнасьці: 
грамадзянскае права; 
тэорыя дзяржавы і права; 
канстытуцыйнае права. 

5. Інстытут Усходнеэўрапейскіх [ 

дасьледаваньняў НАН Украіны. 
Спэцыяльнасьці: 

палітычная гісторыя ХХ ст.; 

паліталёгія; 

гісторыя элітаў, інтэлектуальная 

гісторыя, гісторыя мэнтальнасьці 

ХУІ-ХХІІ ст. 
6.Львоўскі дзяржаўны ўнівэрсытэт 

імя Івана Франка. 

Інстытут гістарычных дасьледа- 

ваньняў. 
Спэцыяльнасьці: 

гісторыя Цэнтральна-Ўсходняй Эўро- 
пы ХІХ--ХХ ст., дасьледаваньні 

нацыянальных рухаў, тэорыі нацы- 
яналізму; 

гістарыяграфія краінаў Усходняй Эў- 
ропы, сучасная заходняя гістары- 
яграфія, гісторыя Польшчы ХХ ст., 

мэтадалёгія гісторыі; 

Цэнтар гуманітарных дасьледа- 
ваньняў. 

Спэцыяльнасьці: 

тэорыя і гісторыя літаратуры ХХ ст.; 

старажытная ўкраінская літаратура; 

літаратура пэрыяду барока. 

       

          

  

         

    

   

«БАЛТО»,«АЛІСА Ў КРАІНЕ ЦУДАЎ», «ПРЫГАЖУНЯ Ў СОННЫМ ЛЕСЕ» - мультып- 

лікацыйныя фільмы, дубляваныя па-беларуску акторамі вядучых менскіх тэатраў... 
«ЕХАЎ КАЗАЧНІК БАЙ», «ЦіК-ТАК ХОДЗІКІ», «БЕЛАРУСКІЯ НАРОДНЫЯ КАЗКІ», 
«СТОЙКі АЛАВЯННЫ САЛДАЦІК “з. КАЛІФ-БУСЕЛ» -- аўдыёкасэты з запісамі казак, 

і калыханак, песьняў для маленькіх беларусаў. 
Кошт відэакасэты - 800 тыс. руб., кошт аўдыёкасэты - 300 тыс. руб. 

Касэты можна атрымаць, пералічыўшы грошы звычайным паштовым пераказам на рахунак: ЗАТ 

«Сотвар» р/р 3012000000195 у філіі 506 ААБ «Беларусбанк», код 809. У графе «Для пісьмовага 

паведамленьня» напішыце, якую касэту Вы замаўляеце. Менчукі! Зьвяртайцеся на тэл.: 8 (017). 

228-45-88. 

НЯ НІШЧЫ! НЕ ВЫКІДАЙ! ЗАХОЎВАЙ! 
Архіў Найноўшае Гісторыі зьвяртаецца да гра- 

мадзянаў Беларусі і беларускіх грамадзкіх ар- 
ганізацыяў. Сучасная гісторыя адлюстроўваец- 

ца ў тых пазацэнзурных выданьнях і ўлётках, 
якія цяпер шырока распаўсюджваюцца ў краі- 
не. У Беларусі зноў узьнік самвыдат. 

  

дыктатарам? 

В.В.: Расея, ейныя інтарэсы 

прадстаўленыя ў Беларусі Лу- 

кашэнкам. 

ВукоузКі: Як вы ацэньваеце 

ўчорашнія выказваньні А.Лука- 

шэнкі наконт дэстабілізуючай 

ролі апазыцыі? 

В.В.: Баіцца. І сур'ёзна. 

ВеВе: Тут прыйшла новая 

інфармацыя пра Ганчара... Ён 

зьнік разам зь бізнэсмэнам Кра- 

соўскім («ЕРАСІКО» ), якога аб- 

вінавачвалі ў блізкасьці да апа- 

зыцыйных колаў. 

ХАЎУ: Ня думаеце, што Лу- 
кашэнка пойдзе на крайнасьці? 

В.В.: Гэты можа. 

Вукоч5Кі: Ці ёсьць у нас 

пагроза тэрактаў, як у Расеі? І 

што, на Вашу думку, было сап- 

раўднай прычынай выбухаў? 

В.В.: Ня думаю, што бараць- 

ба Беразоўскага з Гусінскім. 

Проста Расеі пачынаюць адгу- 

кацца імпэрскія войны. 

Фэлкан: У якіх пытаньнях БНФ 

можа ісьці на кампраміс і з кім? 

В.В.: З тымі, хто за незалеж- 

насьць. 

рыю. 

МАУ: Ці дзе- 

яньні Пуціна - 

ня спроба 

анэксіі? Ці ня 

трэба прасіць 

абароны ў ААН? 

В.В.: Пакуль 

мала інфарма- 

цыі. Калі паць- 

вердзіцца наяў- 

насьць пакту -- 
ёсьць гаранты 

нашай незалеж- 

насьці. 

ВеВе: Яшчэ інфармацыя 

пра зьнікненьне Ганчара. На ве- 

чары памяці Генадзя Карпенкі, 

які ідзе ў гэтыя хвіліны ў Мен- 

ску, пасол ЗША Спэкгард за- 

явіў, што амбасады і ўрады за- 

ходніх краінаў напружана со- 

чаць за гэтым выпадкам. Па- 

сольства ЗША наўпрост вый- 

шла на адміністрацыю прэзы- 

дэнта й Лукашэнку. Яны папя- 

рэджаны, што Ганчар мусіць 

быць знойдзены ў бліжэйшы 

час. Мы толькі што зьвязалі- 

ся з жонкай Ганчара Зінаідай. 

Яна ў шоку. Але ніякай новай 

інфармацыі пакуль няма. 

ішгэйиа: Пытаньне да аргані- 

затараў: колькі чалавек цяпер 

падлучана да канфэрэнцыі? 

Адміністратар: На гэты 

момант 40 чалавек. 

Ваня: Можна даведацца пад- 

рабязьней пра «гарантаў нашай 

незалежнасьці»? 

В.В.: О5А, Сгеасё Вгібаіп, 

Егапсе... і Россия. Яны гаран- 

тавалі нашу незалежнасьць уза- 

мен за адмову ад ядзернай зброі.   

Дасылайце гэтыя матэрыяльныя сьведчаньні ў наш 

Архіў. Беларускае грамадзтва набывае сваю гісто- 

Паштовы адрас Архіву Найноўшае Гісторыі: а/с 

71, Менск, 220123. 
Электронны адрас:апіКФЬеізопеі леі. 

І.ебсПіК: Хто з прэтэндэнтаў 

на расейскага прэзыдэнта най- 

лепшы для нас? 

В.В.: Перабіраю іх «гале- 

рэю» і жахаюся. Хіба што нех- 

та з правых, але гэта нерэальна. 

Р.КапісКа: Сп.Вінцук, што 

будзем рабіць, калі зьнікне 

яшчэ й, напрыклад, Вячорка?.. 

В.В.: У кожным разе -- не 

зьяжджаць з краіны. Яна ж 

наша. Змагацца за краіну і за 

ўсіх зьніклых. 

Дзік: Як Вы ацэньваеце па- 

зыцыю Віка на перагаворах з 

уладамі? Вы думаеце, што ме- 

навіта абарона інтарэсаў Нямеч- 

чыны ляжыць у аснове ягоных 

дзеяньняў? 

В.В.: Думаю, амбасадар Вік 

найперш -- дысцыплінаваны 

чыноўнік, зацікаўлены, каб дай- 

шло да нейкіх перамоваў. А мы 

зацікаўленыя, каб перад перамо- 

вамі набыць інфармацыйную 

свабоду й павызваляць вязьняў, 

а самыя перамовы завершыць 

пастановаю зладзіць выбары ў 

орган, надзелены рэальнаю ўла- 

даю. Шчыра кажучы, ня веру я 

ў іхны посьпех.. 

Іга: Вашае стаўленьне да 

вяртаньня амбасадара ЗША 

Спэкгарда? 

В.В.: Хай будзе тут: сам бо- 

лей пабачыць і пачуе. 

УарВог: Да Вас зьвяртаецца 

навучэнец НДГЛ. Як Вы лічы- 

це, чаму цяпер так мала бела- 

рускамоўных сайтаў? Ці можа 

быць будучыня за белНЭТам? 

В.В.: Кожнаму навучэнцу 

НДГЛ стварыць белмоўны сайт!



Наша Ніва [23] 20.09.1999 

-- Найперш, што Вы думае- 

це пра зьнікненьне Віктара Ган- 

чара? 

-- 8 палітычнага клімату ў 

нашай краіне, з выступу Лука- 

шэнкі на тэлебачаньні перад сіла- 

вымі міністрамі, дзе ён заявіў, што 

апазыцыянэры -- гэта злодзеі, 

здраднікі свайго народу, што іх 

трэба гнаць з вуліцаў, я раблю 

выснову, што робіцца ўсё, каб сар- 

ваць перамовы з апазыцыяй. Вад- 

зіцель Ганчара паехаў на месца, 

адкуль, як мяркуецца, той вые- 

хаў, і ўбачыў там кроў на асфаль- 

це, разьбітае шкло машыны, сьля- 

ды ад удару ў дрэва... Мы зьвяр- 

нуліся ў КГБ, міліцыю, але там 

адказалі нам, што гэта іх зусім 

не цікавіць. Толькі пасьля таго, 

як інфармацыя прайшла па тэле- 

бачаньні, а пасол Нямеччыны 

зьезьдзіў у МЗС да Латыпава, каб 

выказаць свой пратэст, толькі 

станіслаў 
Р
У
Н
І
   а

а
 

М
а
а
 
а
а
с
а
а
а
в
а
а
н
а
а
н
а
 

я
 

-- Самае страшнае нават ня 

сёньняшняе эканамічнае станові- 

шча, а тое, што нас чакае ў буду- 

чыні, бо ўладу трымаюць «часо- 

выя людзі», якія ня думаюць пра 

захаваньне багацьцяў, што яскра- 

ва бачыцца на прыкладзе амарты- 

зацыйных фондаў, якіх у нас 

практычна не існуе. Абсталявань- 

не псуецца і не абнаўляецца. Мы 

падтрымліваем узровень жыцьця 

за кошт будучых пакаленьняў. А 

інфляцыя? А неліквідныя зруй- 

наваныя банкі? 

-- Што Вы можаце сказаць 

пра валютныя рэзэрвы краіны? 

-- Калі мы ня можам 

разьлічыцца з Расеяй за нафту і 

газ, пра якія валютныя рэзэрвы 

ідзе гаворка? Яны, бывае, на пер- 

шае чысло штучна ствараюцца на 

балянсе: банкам даюцца рублі пад 

заклад за валюту, а потым гэтыя 

грошы тэрмінова банкам вярта- 

агданкевіч: «МЫ ТАМ 

УБАЧЫЛІ КРОЎ НА АСФАЛЬЦЕ...» 
пасьля міліцыя пагадзілася пры- 

ехаць з намі, каб агледзець месца 

здарэньня. Гэта дзікунства, скла- 

даецца ўражаньне, што ўсё гэта -- 

«абшчак», якім кіруе галоўны «па- 

хан». На сёньня ў Беларусі 

зьнікла чатыры чалавекі, гэта 

ўжо сапраўдная Лацінская Амэ- 

рыка 

  

а -А за каго Вы аба цуся 
зараз? а 

д. Хто яго ведае, ў. дзе- 

яньнях улады назіраецца 
пэўны алягізм. Цяжка зра- 

зумець, для чаго ім сёньня 

Ганчар, нашто ім “спатрэбі- 
ўсі Юры Захаранка, які ня 

быў нейкім там лідэрам апа- 

зыцыі, нават у нашай 

Маа ён быў членам Пал- 

  

  

лемамі, У. прыватнасьці, 
М ра аа афіцэ 

  

-- Цізьменіцца нешта ў пад- 

рыхтоўцы да перамоваў пасьля 

зьнікненьня В.Ганчара? 

-- Я б сказаў, што ў нас і да 

гэтага была маса падобных прэ- 

цэдэнтаў: Віньнікава з Захаран- 

кам зьніклі, Чыгір арыштаваны, 

дэпутаты Кудзінаў і Клімаў так- 

сама ў вязьніцы. Але мы ня ба- 

чым іншага выйсьця: або перамо- 

вы, якія, пэўне, адбудуцца-такі 

пад ціскам беларускай грамадз- 

касьці, або грамадзянская вайна. 

А мы хочам рабіць усё мірным 

шляхам. І галоўнае -- гэта ства- 

рэньне нармальнага палітычнага 

клімату, клімату даверу. 

-- Як ідзе падрыхтоўка да 

перамоваў? 

-- У нас яшчэ не зацьверджа- 

ны склад дэлегацыі, перамоваў з 

уладай пакуль ніякіх не вядзем. 

Сустракаемся зь Вікам, АБСЭ, 

распрацоўваем агульную пазыцыю 

і спрабуем праз папярэднюю да- 

мову дасягнуць таго, каб зараз жа 

былі вызваленыя вязьні, каб 

знайшліся людзі, якія нібыта 

«зьніклі», бо існуе вялікае падаз- 

рэньне, што тут не абышлося без 

уладаў. Наконт Чыгіра Вік нам 

заявіў, што прадстаўнікі ўлады 

намякалі, што яны спрабуюць 

знайсьці шляхі для яго вызва- 

леньня нават у рамках Лукашэн- 

кавага заканадаўства. І вось сёнь- 

ня ізноў трэба пачынаць ад сама- 

га пачатку. Мы будзем патраба- 

ваць адстаўкі ўсіх сілавых 

міністраў, зьвернемся па падтрым- 

ку да кіраўнікоў замежных дзяр- 

жаваў, парлямэнтаў. Калі зьнікла 

ўжо чатыры чалавекі, заўтра тое 

самае можа адбыцца з кожным з 

нае. 

-- Ці Вы лічыце, што рэпрэсіі 

могуць узмацніцца? 

-- Я ня думаю, што ў геаграф- 

ічным цэнтры Эўропы можа паў- 

тарыцца 87-ы год. Улада захоўвае 

зьнешнія атрыбуты мяккага аўта- 

рытарнага рэжыму: у нас выход- 

зяць апазыцыйныя газэты, дзейн- 

ічаюць партыі. Мне нядаўна далі 

штраф у 50 мінімалак, але ж зроб- 

лена гэта было ў рамках закону. 

Толькі вось прамовы Лукашэнкі не 

даюць зусім забыцца на рызыку 

ўзмацненьня рэпрэсіяў. 

-- Якой тактыкі будзе прыт- 

рымлівацца АГП ў бліжэйшы час? 

-- Мы яшчэ на лютаўскім 

зьезьдзе, задоўга да прапановы 

Віка, прынялі большасьцю гала- 

соў рэзалюцыю, у якой пазнача- 

лася, што мы ня бачым выхаду ў 

рэвалюцыі, грамадзянскай вайне, 

і гатовыя пачаць перамовы з ула- 

дамі, каб дасягнуць кампрамісу. 

-- Які ўдзел будзе браць Ва- 

шая партыя ў акцыі, заплянава- 

най на 17 кастрычніка? 

-- Мы ўжо зараз працуем над 

падрыхтоўкай гэтай агульнанацы- 

янальнай палітычнай акцыі 

«Марш Свабоды», створаны аргка- 

мітэт. Я накіраваў па сваёй 

партыйнай лініі ўва ўсе нашыя 

рэгіянальныя арганізацыі рэка- 

мэндацыі па правядзеньні на мес- 

цах пікетаў, шэсьцяў, каб частку 

людзей накіравалі ў Менск. Гэта 

будзе ня проста акцыя, яна стане 

падтрымкай для перамоваў. А 

цяпер мы амаль штотыднёва 

ладзім пікеты, патрабуючы выз- 

валеньня палітвязьняў. Палітыкі 
так званай «новай хвалі» заявілі, 

што на вуліцы выйдзе каля 100 

тысяч чалавек. Я не падзяляю 

іхнага аптымізму і пры сустрэчы 

іх крытыкую, бо, калі працаваць 

так, як яны гэта робяць, можна 

праваліцца ў сваіх намаганьнях. 

Акцыя мусіць быць цалкам 

мірная, мы абсалютна супраць 

усялякіх так званых «вызволь- 

ных» арміяў, рухаў. Нашая 

партыя, у пэўнай ступені, зьяў- 

ляецца інтэлектуальным клюбам. 

-- Як Вы ставіцеся да супя- 

рэчнасьцяў у БНФ і які бок Вы 

падтрымліваеце? 

-- Вельмі прыкра, што такое 

адбываецца, гэта мінус усёй апа- 

зыцыі. І я, безумоўна, стаўлю не 

на Пазьняка, таму што ён і рас- 

колвае рух. Пазьняк злоўжывае 

мінулым. БНФ згубіў вельмі шмат 

сымпатызантаў, і яЁраз Вячорка, 
Хадыка, Баршчэўскі выступаюць 

за яднаньне, за ўзгодненасьць. 

Паміж сіламі апазыцыі заўсёды 

існавала лучнасьць, а гаворка пра 

раскол у апазыцыі -- гэта больш 

прыдумкі журналістаў. Мы заўж- 

ды працавалі разам з Фронтам у 

згодзе, але часам яны атрымоўвалі 

факс, і гэтая лучнасьць зьнікала. 

На вуліцы людзі блытаюць «гра- 

мадзянаў» з БНФ, і таму нам трэ- 

ба паказаць нашую адметнасьць: 

мы, безумоўна, за беларускую дзяр- 

жаўнасьць, але мы ніколі ня буд- 

зем дзяліць народ па этнічным па- 

ходжаньні, па мове. 

нш У нядзелю. лачына- 

  

  

нага Савету. Я! іялытаньні 

   
будуць абмяркоўвацца? . 

  

-- Ці не маглі б Вы зрабіць 

невялікі аналіз эканамічнай сы- 

туацыі Беларусі? 

Будзе ааўлуханая 

юцца. Гэта дзіка, калі банкіры 

сур'ёзна кажуць пра стварэньне 

рэзэрваў за кошт фальшываманэт- 

ніцтва дзяржавы: выпусьцім, маў- 

ляў, 30--40 трыльёнаў рублёў, 

скупім валюту і гэтак стабілізуем 

рубель. Нацыянальную валюту 

можна стабілізаваць толькі празь 

перавышэньне экспарту над 

імпартам або праз атрыманьне 

нізкапрацэнтовых крэдытаў ад 

міжнародных фінансавых арган- 

ізацыяў. 

-- Ці пойдзе Лукашэнка на 

рэфармаваньне калгасаў? 

-- Я мяркую, што так, пры- 

намсі, у пэўнай ступені, бо дзяр- 
жава ня мае рэсурсаў, каб падсіл- 

коўваць калгасы. Лукашэнка пой- 

дзе на некаторую лібэралізацыю 

цэнаў на сельгаспрадукцыю, на 

паступовую ліквідацыю стратных 

гаспадарак, хоць цяпер яны ўсе 

такія, бо пры ўраджайнасьці ў 20 

цэнтнэраў стратнасьць заплянава- 

ная, а ў нас сёлета ў сярэднім па 

краіне выйшла 17. 

-- На Вашу думку, ці зрабіў 

Лукашэнка хоць нешта пазытыў- 

нае ў эканоміцы? 

-- Ёсьць некаторыя ўскосныя 

рэчы. Напрылад, дзякуючы яго- 

най палітыцы, няма вялікай розь- 

ніцы ў прыбытках 20-ці працэн- 

таў самых багатых і 20-ці працэн- 

таў самых бедных: у нас гэтыя 

адносіны адзін да трох, а ў Расеі 

-- Іда 13. Такім чынам, мы маем 

роўнасьць, але роўнасьць у гало- 

це. Лукашэнка дасягнуў вялікіх 

ільготаў на пастаўкі. расейскай 

сыравіны: мы плоцім 30 даляраў 

за кубічны мэтар, там, дзе Літва 

-- 85. Каб гэта яшчэ для нармаль- 

най эканомікі, тады б гэта было 

ягонай заслугай. Плюс, ён увёў 

элемэнты пэўнай дысцыпліны. 

Але ўсё гэта нівэлюецца шкодай, 

якая прыносіцца ягоным адміні- 

страцыйным кіраваньнем, перарэ- 

гістрацыямі сваімі, напрыклад. 

Уявіце сабе, што я зарэгістраваў 

шлюб з маёй Вольгай, а пасьля 

мяне нехта прымушае зноў рэгі- 

стравацца: абсурд! Трэба прыклад 

браць з суседзяў. Ня так даўно 

быў у Польшчы, дык едзеш, і сэр- 

цу міла глядзець на вёскі, паў- 

сюль адчуваецца, што людзі жы- 

вуць добра. 

-- Дарэчы, наконт Польшчы. 

17 верасьня адзначаліся 60-я 

ўгодкі ўзьяднаньня Ўсходняй і 

Заходняй Беларусі. Як яно Вам 

сёньня бачыцца? 

-- Узьяднаньне народу заўсё- 

ды карыснае, адмоўным зьяўля- 

ГУТАРКА 

ецца іншае, што гэта была дамоў- 

ленасьць двух дыктатараў і што 

гэта быў удар у сьпіну Польшчы, 

якая змагалася з фашызмам. Па- 

трэцяе, я жыў у вёсцы на хута- 

ры, а насупраць жыла сям'я, во- 

сем дзяцей у іх было. Нябедна 

жылі, а прыйшлі Саветы: сям'я 

ўвечары была, а раніцай іх ужо 

няма, вывезьлі ў Сібір. Ды й мой 

дзядзя, якога забралі ў польскае 

войска, патрапіў у палон да нем- 

цаў, пасьля вярнуўся дамоў, а як 

прыйшлі нашыя вызваліцелі, яго 

без суду -- спачатку ў Варкуту, 

пасьля ў Караганду, потым у Ігар- 

ку на вечнае пасяленьне. Я яшчэ 

памятаю, калі працаваў банкірам, 

нас адсылалі ў Заходнюю Бела- 

русь вучыцца, як сушыць сена. Тут 

ня ўмелі, і заходнікі нам паказ- 

валі, як можна сена захаваць. І 

сёньня ўраджаі там самыя высо- 

кія па рэспубліцы, больш за 20 

цэнтнэраў, хоць калі браць сусед- 

нія польскія землі, то там пад 40. 

-- Якія самыя лепшыя 

якасьці беларуса як працаўніка? 

-- Сама працавітасьць, канеч- 

не. Але застаюцца саўковасьць, 

згодніцтва, залішняя кампраміс- 

насьць. 

-- Ці працуеце Вы яшчэ ў 

БДЭУ? 

-- На жаль, не, бо была ка- 

манда Лукашэнкі забараніць мне 

допуск да студэнцтва. Часам чы- 

таю лекцыі, але не ў дзяржаўных 

ВНУ. Я прысьвячаю больш часу 

эканамічным дасьледаваньням, 

публікуюся. Чытаў і ў замежжы: 

у Майнцы, Дусэльдорфе, Чыкага, 

Санкт-Пецярбургу. Чытаю лекцыі 

пра наш эканамічны досьвед, яко- 

га лепш нікому ня зьведваць. 

Яшчэ падпрацоўваю: нехта мае 

грант, звычайна гэта Польшча ці 

Расея, і мы зь імі супрацоўніча- 

сем. Увогуле ж, я на пэнсіі. 

-- Чым Вы займаецеся ў 

вольны час? 

2 Яго ў мяне цяпер амаль 

няма. Я заўжды быў працаголі- 

кам. А маё хобі цяпер -- мой сы- 

нуля Павал, якому ў жніўні споў- 

нілася чатыры гады. І яшчэ я ха- 

цеў бы дадаць, што зараз суджу- 

ся, адстойваючы свой гонар. Бе- 

ларускае тэлебачаньне -- Зімоўскі, 

Дзьмітрыеў -- ізноў распаўсюдзі- 

ла паклёп, нібы я выдаваў крэ- 

дыты сваякам, сябрам і знаёмым, 

і гэтыя крэдыты не былі верну- 

тыя, што нібыта мае сыны атры- 

малі крэдыты, якія не зьбіраюц- 

ца гасіць. Але ў прыродзе такіх 

фактаў не існуе. Калі супраць 

мяне хоць штосьці было б, Вы 

думаеце, я яшчэ быў бы на волі? 

Праўда такая, што крэдыты бра- 

ла фірма, адным з сузаснавальні- 

каў якой быў мой старэйшы сын. 

Але крэдыт пайшоў заводу, які 

пастаўляў машыны. А фірме далі 

штрафу 1 112 000 даляраў, пры 

тым што ў іх устаўны капітал быў 

500 мільёнаў беларускіх рублёў, і 

яны збанкрутавалі. І мне пляваць, 

што давалі крэдыты юрыдычным 

асобам, мае сыны іх ня бралі. 

-- Ці знаёмы Вы зь Івонкай 

Сурвіллай? 

-- Не сустракаўся. А можа і 

бачыў калі на сустрэчах з дыяс- 

парай, ды толькі не зьвярнуў 

увагі. Наша дыяспара вельмі сла- 

бая, мы нават ня маем у Амэры- 

цы ніводнага сэнатара-беларуса. 

-- Вы самі паходзіце з Вало- 

жыншчыны, як Кебіч, Пэрэс, у Вас 

працаваў Шарэцкі. Чаму менаві- 

та гэтая зямля дала столькі веда- 

мых палітыкаў? 

--- Пяскі добрыя. 

-- А ці наведваеце калі-не- 

будзь касьцёл? 

-- Я, ведаеце, савецкі такі 

вернік, хоць мае бацькі былі 

вельмі пабожнымі. Але ўсе мае 

сыны і ўнукі ахрышчаныя ў ка- 

таліцтва. 

Гутарыў Анатоль Прасаловіч



А ЛЮСТРА ДЗЁН 

ЦІХАЯ СЬМЕРЦЬ БЕЛАРУСКАГА ГАНДБОЛУ 
Адбор да чэмпіянату Эўропы. Накаўт-раўнд. 

Беларусь- Украіна 23:23 (першая сустрэча - 21:29) 

Учора ў Менску паўторнай 

сустрэчай са зборнай Украіны за- 

вяршыўся слаўны шлях беларус- 

кага гандболу. Некалі славутая і 

грозная гандбольная дзяржава (у 

асобе менскага СКА, які браў у 80-я 

трафэй за трафэем) паступова, крок 

за крокам, ад пачатку 90-х і да на- 

шых дзён здавала пазыцыю за па- 

зыцыяй. І вось, здаецца, надышоў 

апошні час беларускага гандболу. 

Не, гуляюць і будуць гуляць яшчэ 

некалькі гадоў сёньняшнія зоркі, 

ёсьць таленавітыя і пэрспэктыў- 

ныя маладыя гандбалісты, зрэш- 

ты, працягвае працаваць і наш 

Спартак Мірановіч. Няма толькі 

элемэнтарнай рэчы, безь якой не- 

магчыма разьвіцьцё вялікага 

спорту: грошай. 

Гульні са зборнай Украіны 

былі ня толькі гульнямі за выхад 

у фінал чэмпіянату Эўропы, але й 

бітвай за будучыню гандболу ў 

нашай краіне. У выпадку перамогі 

нашай зборнай яна ня толькі еха- 

ла б на чэмпіянат Эўропы, дзе ў 

яе меўся шанец выйграць паездку 

на Алімпіяду ў Сіднэй (дарэчы, 

гандбол -- адзіны спорт з каманд- 

ных гульняў, які тэарэтычна мог 

прадстаўляць нашу краіну ў 

Сіднэі), але й трапляла ў лік 12 

зборных кантынэнту, якія ад гэ- 

тага чэмпіянату ўтвараюць своеа- 

саблівы элітны клюб..Прабіцца ў 

які астатнім зборным (і, адпавед- 

на, удзельнічаць у фінальных час- 

тках чэмпіянатаў Эўропы і сьве- 

ту) будзе цяпер надзвычай цяжка. 

Наша зборная прайграла бітву за 

будучыню паўднёваму суседу. 

А як усё добра пачыналася! У 

зборную ці ня ў першы раз удало- 

ся сабраць усіх мацнейшых легі- 

янэраў (акрамя траўмаванага Бар- 

башынскага). Здавалася, што 

такім складам змогуць прайсьці 

ўкраінскі бар'ер. Перакананыя 

былі ў гэтым і самі беларускія 

зоркі. Упэўненасьць перад першай 

сустрэчай вылезла бокам. Пасьля 

першай гульні шанцаў не заста- 

лося. Бывалі выпадкі, калі бела- 

русы адыгрывалі і 8 мячоў. Але 

такія подзьвігі рэдкія. 

Усю ўчорашнюю сустрэчу 

ўкраінская каманда ўпэўнена ва- 

лодала сытуацыяй, на працягу 

ўсёй сустрэчы вяла адзін-два мячы 

(альбо лік быў нічыйным»), 

толькі на апошніх сэкундах бела- 

ЗА ЧУЖЫЯ КАМАНДЫ 
Зь беларусаў адзін Баранаў гуляе ў 

. У сераду 

стартавала 

футбольная . 
Ліга чэмпіёнаў 

новага фарма- 

“ту -- цэлыя 82. 
каманды з 17 

краінаў. Ад 

пачатку Ліга 

плянавалася 

як высокапрыбытковае прадпрыем- 

ства, якое б забясьпечвала багатым 

Мізаалаў іў Рамашчанка 

клюбам Эўропы магчымасьць як. 
мага часьцей сустракацца між са- 

бой. Разьлік быў просты: чым бо- 

лей разоў на поле адзін супраць ад- 

нога выходзяць такія гіганты, як 

«Рэал», «Барсэлёна», «Мілян», 

«Ювэнтус», «Манчэстэр Юнайтэд», 
«Баварыя», тым большую 

цікавасьць гэта выкліча ў заўзята- 

раў. А гэта азначае рэзкае 
павелічэньне прыбыткаў ад рэкля- 

мы, ад продажу правоў на паказ, 

ад квіткоў. Вялікі футбол 

прыносіць гіганцкія грошы. 

Старая добрая Ліга чэмпіёнаў 

перастала існаваць. Нарадзіўся 

правобраз адзінага супэрчэмпіяна- 

ту адзінай Эўропы. 

Вялікія грошы, якія вызнача- 

ў Эўралізе 

    

  

Аляксандар Хацкевіч 

юць у вялікім спорце амаль усё, 

тым ня менш прапускаюць у свой 

клюб бяднейшыя каманды з Цэнт- 

ральнае і Ўсходняе Эўропы: у гэ- 

тым годзе гэта харвацкая «Краа- 

цыя», аўстрыйскі «Штурм», чэская 

«Спарта», славенскі «Марыбор», 

нарвэскія «Мёльдэ» й «Русэнборг», 
сукраінскае «Дынама» і расейскі 
«Спартак». Летась быў нават 

фінскі «ХІК». Праўда, каб прабіцца, 

трэба прыкласьці намаганьні і 

ўкласьці пэўныя грошы. Але гэтыя 

грошы вяртаюцца з працэнтамі. За 
адну толькі перамогу ў групавым 

турніры каманда-пераможца 

  

дзёньнік маладога спэцыяліста 

БЕЛАЕ БАЛОТА 
Сяргей БАЛАХОНАЎ 

Увосень для беларусаў ё два 

сама галоўныя заняткі -- капань- 

не бульбы (сваёй ці чужой) ды 

зьбіраньне грыбоў. На ранішнім 

цягніку «Гомель -- Калінкавічы» 

штодня едзе сьвет грыбнікоў. Калі 

ладнейшая іх частка вылазіць з 

вагонаў на ст.ІШШчэрбаўка, астат- 

нія дачнікі ці работнікі жарту- 

юць: «Столькі грыбоў не бывае». 

Але ж зьбіраюць. Нехта -- для 

сябе. Нехта -- на продаж, каб да- 

стаць пару разьліковых білетаў на 

пляшку якіх-небудзь «чарнілаў». 

Нікога ўжо даўненна не клапоціць 

радыяцыя. Цікава, што за гры- 

бамі езьдзяць ня толькі цягніком, 

але й «фольксвагенамі», «мэрсэдз- 

самі», «аўдзюхамі». Гэта сапраў- 

гды здумляе. Ня менш зьдзіўляе 

нестарое «вольва», на дахавым ба- 

гажніку якога перавозяцца не- 

калькі даўжэзных дрэвінаў. Адап- 

тацыя самаходу да беларускіх ва- 

рункаў? 

Белабалоцкія вучні задзяўблі 

ўжо, сто разоў пытаючы, адкуль 

я прыехаў. Беларуская мова з маіх 

вуснаў выклікае пэўнае шызень- 

не (у беларускай школе!). Нехта 

пацікавіўся, ці ня ў Менску я на- 

радзіўся. Вось жа, і Белае Балота 

не абмінула аблуда, што сталіца 

Беларусі -- праўдаістая цьвярды- 

ня беларускасьці, дзе на белмове 

балакаюць усе'ад мала да веля. 

русы здолелі ўнікнуць паразы -- 

23:23. Наша каманда гуляла абы- 

абы. Здаецца, ужо перад матчам 

гандбалісты ня верылі ў перамо- 

гу. Дзьве зборныя выглядалі над- 

звычай кантрастна: старыя, ня 

маючыя сапраўднай матывацыі 

«зоркі» беларускія, і маладыя, 

імпэтныя ўкраінскія зоркі. Ду- 

маю, прозьвішчы Вялікі, Лочман, 

Нат яшчэ доўга будуць гучаць на 

гандбольных пляцоўках. 

А беларускі гандбол паступо- 

ва памірае. Калі ва Ўкраіне ў 

вялікі спорт, а значыць і прэстыж 

краіны (гандбол, футбол, баскет- 

бол) укладае салідныя грошы пры- 

ватны капітал, то ў нас хвалёная 

дзяржава ня можа знайсьці нават 

мінімуму, які дазволіў бы гандбо- 

лу выжыць. Сорамна, але пад пы- 

таньнем удзел нашай зборнай у на- 

ступным чэмпіянаце сьвету (у фэ- 

дэрацыі няма грошай на ўнёсак за 

ўдзел у чэмпіянаце -- пара тыся- 

чаў даляраў -- ня кажучы ўжо пра 

выдаткі на самі гульні). Гэта 

вынік дзяржаўнага валюнтарызму 

і авантурызму ў спорце. 

Андрэй Андрыеўскі 

атрымлівае такія прызавыя, на 

якія любы наш клюб спакойна 

пражыве год як мінімум. Але гэта 

ў нас можна радавацца гадавому 

бюджэту ў 500 000 даляраў. Клю“ 

бы зь Лігі чэмпіёнаў маюць бюд- 

жэты ў дзясяткі мільёнаў. 

А дзе мы? Чаму «Марыбор» 

альбо «Краацыя» могуць, а 

беларускі чэмпіён штогод прайг- 

рае ў першым жа раўндзе? Бо «на 

халяву» ў Лігу не пралезеш. "Трэ- 

ба ўкласьці спачатку некалькі 

мільёнаў, а дзе іх возьмеш? Бізнэс 

пакінуў краіну. Рэклямы няма, 

спонсараў няма. Дзяржава ня 

можа стварыць канкурэнтаздоль- 

ны клюб: яна неразваротлівая. 

Сёньня нам застаецца 

падзяліць сымпатыі паміж замеж- 

нікамі: палова краіны пад- 

трымлівае кіеўскае «Дынама», дзе 

выступаюць нашы Валянцін 

Бялькевіч і Аляксандар Хацкевіч, 

а другая палова -- маскоўскі «Спар- 

так», дзе Васіль Баранаў і Міраслаў 

Рамашчанка. Праўда, з чатырох у 

сёлетнім розыгрышы гуляе пакуль 

толькі Баранаў. Траўмы ў 

Рамашчанкі і Бялькевіча (які вый- 

дзе на поле не раней за лістапад), 

Хацкевіч перахварэў на гепатыт В. 

Будзем заўзята падтрымлі- 

ваць чужых -- суцяшае толькі 

тое, што ў Эўропе для нас усе свае. 

А.А. 

Напруг спаклікалі просьбы пе- 

райсьці на расейскую. Не зважа- 

ючы на тое, што я дзяйсьцьвіцель- 

на прылічна ўладзею рускім язы- 

ком, дзеці зачулі маю суворую ад- 

мову. . 

Калі мяне накіроўвалі ў Б.Б., 

то нейкі дзядзька ў кабінэце за- 

гадчыцы рэчыцкага раённага адд- 

зелу адукацыі сьпяваў дыфірам- 

бы вучням усяго раёну: «Ой, ды ў 

нас жа такія добрыя дзеткі. Ня 

то што вашы гомельскія». Ну вя- 

дома, мяне няслаба аблябёдалі. 

Вучні белабалоцкае школы част- 

кова ўдакон чаканутыя, часткова 

-- крыху глузданутыя, а асталыя 

папросту ўдаюць не бяз радасьці 

зь сябе дэбілаў. Такі ў іх кодэкс 

паводзінаў, ці што. Быць разум- 

ным не ў пашане. Калі ты сядзіш 

і слухаеш уважліва настаўніка, 

цікавісься тэмай урока, то ты ў 

вачох кляснае зграі стаесься вы- 

людкам-маргіналам. Шануюцца 

  
(1 “Віцебская гарадз . 

: БНФ плянуе правесьці ў суботу, 

КЛЮБ «сьві РЫЛА» 
Анархісты адчынілі свой клюб на Валадарцы 

12 верасьня адчыніў свае дзьве- 

ры новы невялічкі, але вельмі спэ- 

цыфічны клюб «Сьвіное рыла» 

(падпольны варыянт -- «Рудая 

зорка» ). Месьціцца ён на Валадар- 

цы - 7 пад дахам кавярні «Вале- 

рыя». І калі ў нядзелю а 6-й веча- 

ра вам захочацца апынуцца ва 

ўтульнай андэграўндавай атмас- 

фэры, пасёрбаць піва й паглядзець 

на п'яныя анархісцкія «рылы», 

што няўклюдна перасоўваюцца 

пад гукі стылёвага фано, запра- 

шаем сюды. Мы з гэтай нагоды 

пагутарылі зь Лёлікам Ушкіным, 

адным са стваральнікаў клюбу. 

-- Клюб -- частка агульнай 

кампаніі, якую праводзіць газэта 

«Навінкі» дзеля папулярызацыі 

сябе й свайго анархічнага стылю. 

Прыйшла ідэя стварэньня ка- 

вярні, бо анархісты ніколі не 

зьбіраюцца ў нейкіх там гра- 

мадзкіх цэнтрах. Яны тусуюцца 

ў падобных на нашае месцах. 

-- Адзе вы, анархісты, узялі 

на гэта грошы? 

-- Мы проста дамовіліся зь 

мясцовай дырэкцыяй, каб зьбірац- 

ца раз на тыдзень, што й гаспада- 

рам забясьпечвае пэўны прыбы- 

так. Мы ня хочам, каб гэта зраб- 

ілася звычайным напівалавам. 

прытыркі, якія могуць ладна ас- 

кіразацца з настаўнікам. У гэтым 

пляне трываць сябе ў рукох бы- 

вае цяжка, і я разрываюся ра- 

сейскім матам альбо шуляю яко- 

га-небудзь даўбаёба праз галаву. 

Непэдагагічна? Спадарства, я не 

пэдагог, я -- навуковец. Спадзя- 

юся, прынамсі, на гэта. 

Зь першых дзён майго загу- 

меннага настаўнічаньня адчуваю 

да сваёй сьціпланоснай асобы не- 

прамінальную ўвагу жаночага 

полу. Маю на ўвазе школьніц. 

Чарговая дурка, казаў бы, у Б.Б. 

няма сваіх мужычкоў. Увагу пра- 

яўляюць па-рознаму, але зболь- 

шага -- спаквольнымі жарцікамі. 

Занадтай палкасьці, цьху-цьху, 

няма. А то ў лепшым разе заго- 

няць пад вянец у тутэйшай цэр- 

каўцы, а ў горшым -- завінава- 

цяць у якой-любя брыдоце. Людзі 

ўсякія бываюць. Вдёсь ужо 

«школьнае радзіва» круціць- 

Канцэпцыя такая: у першай час- 

тцы вечара будуць выступы 

нейкіх аўтараў, паэтаў, бардаў, 

паказы відэафільмаў, калі дазво- 

ляць умовы, а ў другой частцы 

будзе панаваць атмасфэра альтэр- 

натыўнай кавярні 20-х гадоў, дзе 

будуць лабаць сьвінг у духу ней- 

кага бандыцкага прытону. Гэта 

частка нашай эстэтыкі. 

-- Калі й дзе будзе право- 

дзіцца чарговы фэстываль «Раз- 

давім фашысцкую гадзіну! »? 

-- Запрашаем усіх 28 каст- 

рычніка ў Палац культуры Трак- 

тарнага заводу. Сёлета мы пляну- 

ем зрабіць выключна гардкоравую 

праграму -- на сцэну выйдуць 

«Пеуіабіоп», «Наўе То Эёаўе», «Сон- 

ца Мао», «Правакацыя», напэўна, 

і нашыя добрыя субутэльнікі зь 

Піцеру «Бандзінскі». 

-- Колькі чалавек аб'ядноўвае 

на сёньня анархісцкі «Чырвоны 

жонд»? 

-- Гэта чыста буржуазнае 

пытаньне, у нас няма такога: 

членскія ўзносы, партбілеты, 

партыйныя штандары там ней- 

кія... Усё гэта -- формы буржуаз- 

нага фэтышызму. Мы -- антыпар- 

тыйная група! 

Гутарыў Анатоль Прасаловіч 

муціць пра маю любоў да васьмі- 

клясьніцы Іны Здрок. Выслоўе 

«Дзе раблю, там люблю» спраўд- 

зіцца яўна ня ў белабалоцкай шко- 

ле. 

Адна мая знаёмая ўпотайкі ад 

бацькоў павянчалася з адным на- 

шым калегам. Дзея была драмай, 

мэлядрамай, камэдыяй, каб у 

выніку стаць тэатрам абсурду. 

Здыманьне нумару ў гатэлі, гарн- 

ітур для жаніха з чужога пляча, 

праваслаўная царква ў Савецкім 

раёне Гомеля. Сяброўка мусіла 

прызнацца бацьком. З мужам (ці 

як яго зваць у гэтай аказіі?) яны 

жывуць паасобку. Абедзьве сям'і 

супраць гэтага шлюбу. Што там 

творыцца далей, уявіць мне цяж- 

ка. Маладая па жыцьці ня можа 

ўнікаць заблытаных, а нават эк- 

стрэмальных сытуацыяў. Дагэ- 

туль зьдзіўляюся, што гэткія 

людзі ёсьцека насамрэч, а ня ў снах 

ці кіно. ш

РАСЕЯ ПАЧЫНАЕ. 
ВАЙНУ з ЧАЧЭНІЯЙ 

Нежаданьне прызнаць незалежнасьць Чачэніі 

можа 

У пятніцу ў Мас-. 

кве на надзвычай- 

ным паседжаньні 

Рады Фэдэрацыі гу- 

бэрнатары сьпяшал- 

іся дэнансаваць гГэ- 

так званыя хасаўюр- 

таўскія мірныя па- 

гадненьні паміж Ра- 
сеяй і Чачэніяй, пад- 

пісаныя пры пася- 

рэдніцтве Беразоўс- 

кага генэралам Ле- 

бедзем. Пасьля кры- 

вавых, але невядома 
кім учыненых тэрак- 

таў Расея ні з кім да- 

маўляцца больш не зьбіраецца. 

Красамоўная дэталь: перад па- 

чаткам паседжаньня дэпутатам 

паказвалі прапагандысцкі фільм 

пра дзікасьць каўкаскіх паўстан- 

цаў і жудасныя наступствы 

апошніх выбухаў у Расеі. Пась- 

ля прагляду цывільныя й вайс- 

коўцы, сьцяўшы кулакі й вус- 

ны, адправіліся прымаць ра- 

шэньні. 

Рашэньне прынятае: у бок 

Чачэніі кіруюцца новыя дывізіі 

(на межах Ічкерыі сабралі ўжо 

да 30 тысячаў войска), чачэнс- 

кую тэрыторыю бамбяць самалё- 

ты - загінула пад 200 чалавек 

(за нядзелю расейцы зрабілі бо- 

лей за 50 баявых вылетаў, павод- 

ле зьвестак расейскага тэлекана- 

лу НТВ). У Дагестане працягва- 

юць «зачыстку» тэрыторыі. 

Другая дэталь, якую з зада- 

вальненьнём адзначалі расейскія 

журналісты: прэзыдэнт Інгу- 

шэціі Аўшаў даў «дабро» на пра- 

ход войскаў і выступіў супраць 

чачэнскіх ісламістаў. У Расеі на- 

біраюць добраахвотнікаў да ўдзе- 

лу ў чарговай чачэнскай вайне. 

Яны выбіраюць «добрую вайну 

замест дрэннага міру». А яшчэ 

яны выбіраюць хоць якія грошы 

й занятак замест беспрацоўя й 

безграшоўя. Пачынаецца вайна 

як і тая, у 1994-м: ідзе гаворка 

пра стварэньне «законнага» ўра- 

ду Чачэніі. Хіба і штурм Грозна- 

га, якіў мінулы раз, прызначаць 

на Каляды... У нядзелю ўвечары 

на расейскім канале РТР выступіў 

прэм'ер-міністар Пуцін з фак- 

тычным абгрунтаваньнем ра- 

сейскіх мераў «адплаты» за пад- 

зеі ў Дагестане і ліквідацыі 

«пляцдарму безуладзьдзя». У 

той жа вечар некаранаваны цар 

Расеі Беразоўскі заявіў, што 

«Пуцін больш адэкватны прэм”- 

ер сёньня, чым быў бы Лебедзь». 

За тыя тры з гакам гады, 

што прамінулі з часоў хасаўюр- 

таўскіх дамоваў, Расея так і не 

   
    
      

        

  

       
        
      
        
        

   

   
        
        
        

  

     

      

  

Масква. Жыхары суседняга дому назіраюць за тым, 

як разьбіраюць завалы. Ці прагнуць яны помсты? 

давесьці Расею да краху 

зразумела, з кім яна мае спра- 

ву. Расейская дзяржава, гэтак і 

не стварыўшы перадумоваў для 

мірнага выхаду Чачэніі са скла- 

ду Расеі, не наважыўшыся 

прызнаць рэальнасьць, выбіра- 

ла момант для інтэрвэнцыі ў 

гэтую дзяржаву. За тры гады 

Расея ня выканала ніводнага з 

пунктаў тых пагадненьняў. Ча- 

чэнія не атрымала абяцаных 

кампэнсацыяў за сьмерць тыся- 

чаў сваіх мірных жыхароў, якія 

загінулі пад бомбамі, за 

зьнішчаную эканоміку. Цяпер 

Масква хоча дзейнічаць па-ста- 

рому. У яе стары прэзыдэнт, 

старыя генэралы, старыя інта- 

рэсы і старыя тактыкі. Але Ча- 
чэнія ўжо іншая. Гэта ўжо ма- 

ладая” дзяржава, палітыка якой 

грунтуецца на прынцыповым 

ідэалягічна-рэлігійным адзін- 

стве, якая больш-менш стабіль- 
на функцыянуе і мае ўласнае 

маладое й загартаванае ў баях 

войска. Цяпер у іх ёсьць са- 

юзьнікі і ў Дагестане зь ліку 

вахабітаў, якія імкнуліся быць 

нэўтральнымі пад час апошня- 

га канфлікту, але былі заатака- 

ваныя расейцамі. 

Чачэнцам гэтай вайны ня трэ- 

ба. Яна патрэбная маскоўскаму 

кіраўніцтву, каб адцягчы ўвагу 

ад унутранага бязладзьдзя. Але 

чачэнцы не здаліся тады, не зда- 

дуцца й цяпер. Што дасьць вай- 

на? Будуць гінуць тысячы люд- 

зей. Бяз сэнсу выкінуць мільё- 

ны даляраў, якіх не хапае Расеі 

на саму сябе -- або на тое, каб 

купіць Беларусь. Зьядуць Чачэ- 

нію? Хутчэй за ўсё, толькі паку- 

саюць. Пакусае і яна іх. 

З учорашнімі тэрарыстамі- 

незалежнікамі селі за стол пе- 

рамоваў і ў Паўночнай Ірлян- 

дыі, і ў Палестыне, ім далі пра- 

весьці рэфэрэндум на Тыморы. 

Расея ж хоча дзейнічаць сілай, 

хаця сілы ня мае ніякай. 

Барыс Тумар 

ІНФАРМАЦЫЯ ДЛЯ ЧЫТАЧОЎ У МЕНСКУ 

  

весткі зь ЛІТВЫ 

Гэбістам не даюць 
працаваць 

У той час як беларускія чэк- 

істы раз за разам сьвяткуюць 

«слаўныя традыцыі» савецкага 

НКВД, у Літве прынялі закон пра 

абмежаваньне працоўнай дзей- 

насьці былых работнікаў КГБ у 

Літве. На падставе гэтага закону 

ўжо заведзена 270 справаў. Пра- 

цадаўцам разаслана 82 заклю- 

чэньні пра тое, што іх падначале- 

ным забаронена працаваць на ад- 

казных пасадах на стратэгічных 

і гаспадарчых аб'ектах, у банках, 

у сыстэме аховы парадку. На 

Ігналінскай АЭС ужо звольнілі 9 

былых дзяржынцаў, на чыгунцы 

-- 7, у нафтавай кампаніі «Ма- 

  
Вільня 

жэйская нафта» --- аднаго, у пра- 

куратуры -- 6, у дзяржаўных і 

камэрцыйных банках -- 11. Вось 

дзе папрыстройваліся ў Літве 

людзі з «гарачым сэрцам». А ў 

нас яны сядзяць яшчэ вышэй. 

Пакуты з Шэксьпірам 
У старой Вільні на Бэрнардын- 

скай вуліцы хацелі адчыніць 

новы гатэль з моднай назвай 

«ЭраКезреаге Ноіе!». Ажно заў- 

парцілася дзяржаўная камісія 

літоўскай мовы пры Сэйме краі- 

ны. Гэтай камісіі ў Літве надад- 

зеныя вялікія правы. Вось жа 

старшыня камісіі Дангуоле Міку- 

ленене напісала дырэктару нова- 

  

аб усім патроху 

Хто большы каталік? 
Днямі ў найбуйнейшым го- 

радзе поўдня Віетнаму, Хашы- 

міне, ля катэдральнага сабору 

Дзевы Марыі на сьвятую імшу 

сабраліёя 200 006: тутэйшых 
рымскіх каталікоў. Імша была 

прытарнаваная да дзьвюхсотае 

гадавіны зьяўленьня Сьвятой 

Марыі ў мястэчку Ла Ванг, што 

пасярэдзіне краіны. 

Гэтая ўрачыстасьць сабрала 

найбольшую колькасьць людзей 

за ўсю гісторыю камуністычна- 

га Віетнаму. Яна прыцягнула 

незвычайную ўвагу, бо й да сёнь- 

Новы Хрыстос 
Чаго толькі з Хрыстом не 

выраблялі... Амэрыканскі ка- 

таліцкі часопіс «Масіопа! 

СаіроІіс Верогіег» абвесьціў 

сусьветнае спаборніцтва на ства- 

рэньне новага вобразу Ісуса Хры- 

Вялікі сьметнік 

Адзін бібліяфіл, калекцыя- 

нэр старасьвецкіх кніжок з га- 

ляндзкага мястэчка Дэвэнтар, 

зайшоў на тутэйшую барахолку, 

дзе спрэс таўкуцца бамжы. Адзін 

зь іх прапанаваў яму набыць тых 

старых кніг цэлую скрыню -- 

скрыню знайшлі на вялікім 

сьметніку ля таго мястэчка -- за 

      

Каб чытаць сьвежы нумар «НН» у дзень выхаду - у панядзелак “іпры 
гэтым эканоміць час і грошы, аформіце падпіску ў бліжэйшым шапіку 
«Белсаюздруку», аа 
шапіку. 

мо ым мен ! 

Зь ліпеня 1999 г. падпіску «да запатрабаваньня» прымаюць 32 газэт- 
ныя шапікі. Менскі «Белсаюздрук» гарантуе выдачу газэты па 
падпісным абанэмэнце ў дзень выхаду газэты, атаксама захаваньне не 
забраных вамі асобнікаў праз увесь падпісны пэрыяд. 
Кошт падпіскі на «НН» на месяц (з кастрычніка) - 192 000 руб. (4 
нумары ў месяц, газэта выходзіць на 12 старонках). Падпіска «да за- 
патрабаваньня» прымаецца да 23 дня перадпадпіснога месяца ў крамах 
і шапіках «Белсаюздруку» г. Менску. Даведацца і высьветліць няясныя 
пытаньні можна па тэл. 227-88-41 у спадарыні Натальлі Сьвятохі. 

Звычайная падпіска па краіне на ІУ квартал 1999 году. 
Кошт на 1 месяц - 212 000 рублёў, на 9 месяцы - 636 000 рублёў. 

ня ў гэтым краі пануюць каму- 

ністы, якія да апошняга часу ў 

розны спосаб імкнуліся заш- 

кодзіць касьцёлу. Напрыклад, 

камуністычны рэжым не дазва- 
ляе прыезду Папы ды й наагул 

касьцёльных гіерархаў зь іншых 

краінаў. 
Між тым у Віетнаме больш 

як мільён каталікоў ды іхная 

колькасьць штогод большае. 

Гэта азначае, што гэтая дзяржа- 

ва на трэцім месцы ў Азіі (пась- 

ля Філіпінаў і Кітаю) па коль- 

касьці вернікаў рыма-каталіц- 

кае канфэсіі. Калі гэтак пойдзе 

і надалей, то каталікоў у тых 

ста, зь якім ён мусіць увайсьці 

ў сваё наступнае, трэцяе тыся- 

чагодзьдзе. «Галоўнае, каб новае 

аблічча не паходзіла на трады- 

цыйныя, бо Хрыстос жа быў са- 

мым папулярным героем карц- 

інаў усіх папярэдніх часоў», -- 

50 гульдэ- 

наў. Калек- 

цыянэр згад- 

зіўся, а як 
прыйшоў да- 

хаты, папіў 

піва й сеў пе- 

рабіраць зна- 

ходкі. На 

ягонае захап- 

леньне сярод 
Знойдзеная гравюра 

1. Кастрычніцкі пункт падпіскі, вул, Жукоўскага, 5, к. 1 18. Крама ІМЮ 15 
д, Партызанскі пункт падпіскі, вул, А.Кашавога, 8 
3. Першамайскі пункт падпіскі, пр. Ф.Скарыны, 113 
4, Фрунзенскі пункт падпіскі, вул. Рам. Слабада, 9 
5. Крама МЮ 1 вул. Жукоўскага, 5 
б, Крама МЮ 2 пр. Ф.Скарыны, 44 
1. Крама М ў пр. Ф.Скарыны, 76 
8, Крама М 4 вул. Леніна, 15 
9. Крама М 6 вул. Філімонава, 1 
10. Крама 7 вул, Якуба Коласа, 69 
1. Крама М 8 вул, Сурганава, 40 
12. Крама Ме 9 пр. Ракасоўскага, 140 
13. Крама Ж 10 вул. Асіпенкі, 2. 
М. Крама М П пр. Пушкіна, П 
15, Крама МЮ 12 вул. Кіжаватава, 90 
16, Крама Ж 13 вул. Каліноўскага, 82; к. 2 
7, Крама М 14 вул. Валадарскага, 22 

  

Ніжэй мы падаем сьпіс пунктаў, дзе можна падпісацца й забіраць газэту: 

Падпісны індэкс 63125 

5 
га гатэлю ліст: «Назвы ўсіх дзей- 

ных у Літве прадпрыемстваў, ус- 

тановаў і арганізацыяў утвараюц- 

ца з захаваньнем нормаў літоўс- 

кае мовы». І ніяк інакш. А ў нас 

«хто как хаціт, той так і гаварыт». 

Пажадана, па-расейску, вядома. 

Помнік Эміліі Плятэр 
На галоўным пляцы Капцё- 

«ва -- мястэчка ля Друскенік -- 

Задчынілі помнік славутай зма- 

Ў гарцы паўстаньня 1831 году, 

“нашай зямлячцы, палкоўніку 

ЎЭміліі Плятэр (1806--1831). 
«Гэтая дзяўчына вядомая ў Бе- 

Еларусі як зьбіральніца народных 

Фё песень і як гераіня антырасейс- 

кага паўстаньня. Калі яе моцна 

паранілі ў бітве пад Шчорсамі, 

дык сябры вырашылі перавезьці 

Эмілію далей ад акупантаў, у 

Варшаву, але не давезьлі. Па- 

мерла яна ад ран акурат у гэ- 

тым Капцёве. Тут сама была і 

пахаваная. Новы помнік, на ад- 

крыцьцё якога прыйшло больш 

за тысячу чалавек, адліты з бэ- 

тону і пакрыты мармуровым 

пылам. Маладая жанчына стаіць 

у поўны рост з шабляй у руцэ і 

ў строі палкоўніка. У цокаль 

умураваная табліца зь вершам 

Адама Міцкевіча: 

«Там дзяўчына, ліцьвінка была 

там, 

Камандзерка Эмілія Плятэр!» 

Ліцьвін 

  

Катэдра ў Хашыміне 

краях будзе больш, чым у нас. 

Перад людзьмі выступіў 

біскуп Хашымінскі Пхам Дын Ха, 

які абышоў увагаю палітыку, а га- 

варыў пра ўратаваньне душаў. 

кажа Майкл Фарэл, дырэктар 

часопіса. Той, хто возьмецца 

паўдзельнічаць, можа спадзя- 

вацца на прыз у 2 000 даляраў, 

публікацыю малюнку ў каляд- 

ным нумары часопіса і... сусь- 

ветную славу. Памалюем? 

старых аркушоў ён знайшоў 

дзьве малавядомыя рыціны Рэм- 

бранта. На адной зь іх партрэт 

маці мастака 1681 году, а на дру- 

гой -- «Добры самарыцянін», 

1633 году. Экспэрты ўжо выдалі 

сэртыфікат, што гэтыя творы 

сапраўдныя й каштуюць блізу 

33 000 гульдэнаў. Чаго толькі ў 

той Эўропе ня знойдзеш... 

Антон Сіюль 

вул. Танкавая, 16 
19. Крама І 16 вул. В.Харужай, 24 
ОО. Крама МЮ Й вул. Някрасава, 35 
2. Крама М 18 ст. м. «Плошча Перамогі» 
22. Крама Ме 19 пр. Машэрава, 5!, к. 1 
03. Крама МЮ 20 вул. Ясеніна, 19 
24. Крама е 21 станцыя мэтро «Пушкінская» 
25, Крама ІЖ 23 
26. Крама Ме 24 

вул. Славінскага, 39 
вул, Жылуновіча, 31 

2. ШапікІю 34 гатэль «Менск», пр. Ф.Скарыны, Т 
28. ШапіІе136 ст. м. «Плошча Якуба Коласа», 

выхад да Акадэміі Фізкультуры 
29, Шапік М 1897 гатэль «Беларусь», 

вул. Старажоўская, 15 
90. Шапік Ме 262 гатэдь «Плянэта», пр. Машэрава, З! 
3. Шалік 78 гатэль «ККілейны», пр. Машэрава, 19 
32. Крама Ме25 вул. К.Маркса, д! 

У мінулым нумары «НН» мы перадрукавалі падобнае 

апытаньне з варшаўскай «Егесгурозроіііеў». Там пра 

гэта самае выказваліся нашыя суайчыньнікі 

А.Мальдзіс, С.Шушкевіч, З.Пазьняк ды іншыя. Шчыра 

выказваліся і цікава. Тым ня менш, мы б не былі зусім 

аб'ектыўнымі ў такой далікатнай справе, калі б 
абмежаваліся матэрыялам у польскай газэце, а не 
правялі падобнае апытаньне самі. Ды і ўрачыстасьці 

60-х угодкаў узьяднаньня Заходняй Беларусі з БССР 

працягваюцца. Тэма, значыцца, актуальная. Вось 
Анатоль Прасаловіч і ўзяў дыктафон, і падаўся ў 
«лябараторыі думкі» -- у студэнцкія менскія асяродкі, 

дзе кожны гаварыў за сябе. 

Усходнія палякі 
горшыя за заходніх 

Натальля Воран (родам зь 

Берасьця): «Палякі ёсьць роз- 

ныя. Розьніца паміж палякамі 

заходняй і ўсходняй Польшчы 

адчуваецца моцна. Я больш зна- 

ёмая з усходнімі, і яны мне, 

шчыра кажучы, зусім не пада- 
баюцца. Яны як беларусы, 

толькі ў горшым варыянце: 

больш прыземленыя, прасьцей- 

шыя, грубейшыя. Нягледзячы 

на суседзтва, у іх няма душэў- 

насьці, вабы нейкай асаблівай, 

якая ёсьць у беларусаў. Боль- 

шасьць з палякаў -- самазака- 

ханыя мужланы, якія пыхліва 

ставяцца да ўсяго, што ляжыць 

ад іх на ўсход. Непрыемна, ка- 

рацей. Пустыя яны нейкія, «за- 

вёрнутыя» на грошах. Ёсьць і 

  

людзі адукаваныя, але іх мала, 

у большасьці павага да чалаве- 

ка залежыць толькі ад коль- 

касьці грошай, якія ён мае. Не 

люблю іх, нягледзячы на долю 

пальшчызны ў маёй крыві. А 

яшчэ ўсе палякі насатыя і пуза- 

тыя». 

Абываталі 
Аляксей І-віч (зь Менску): 

«Я перакананы анархіст, а па 

мэнталітэце найбольшыя анар- 

хісты -- расейцы. А іхным «аб- 

салютным антонімам» зьяўля- 

юцца эўрапейцы са сваімі бур- 

жуазнымі абыватальскімі каш- 

тоўнасьцямі. Беларусь бліжэй- 

шая да Эўропы, чым Расея, таму 

расейцы кажуць, што ў нас 

шмат жыдоў. Я лічу, што 

Польшча -- яшчэ больш жы- 

Як ВЫ сТАВіЦЕСЯ ДА ПАЛЯКАЎ? 
Апытаньне менскіх студэнтаў 

доўскі варыянт Беларусі, больш 

буржуазны, капіталістычны і 

абыватальскі. Яны не нагэтулькі 

багатыя, як немцы, далёка не 

настолькі бедныя, як беларусы, 

але ўся гэтая абыватальская ту- 

пасьць, прымхлівасьць, вуз- 

касьць успрыняцьця, мысьлень- 

ня характэрная для іх». 

Хітрыя, але 
свабодныя 

Уладзімер Катлоў (з Салі- 

горску): «Палякі -- гэта сумесь 

габрэяў і немцаў, прычым 

вельмі сапсаваных немцаў. Мне 

не падабаецца польская мова, бо 

яны занадта шыпяць. Да таго ж, 

палякі вельмі хітрыя, я такога 

не люблю. А да Польшчы як 

краіны я стаўлюся нармальна, 

быў там, і мне падабаецца. Адз- 

іная іх праблема -- гэта пана- 

ваньне Нямеччыны, бо Польшча 

цяпер -- гэта нямецкі прыда- 

так. Я б не адмдвіўся пажыць у 

Польшчы, бо яны маюць больш 

магчымасьцяў для самавызна- 

чэньня, самарэалізацыі. Там 

болей свабоды. Мазгі беларусаў 

функцыянуюць павольней, чым 

польскія, мяркуючы нават з раз- 

мовы, яе хуткасьці. А яшчэ бе- 

ларусаў не цікавіць свая нацы- 

янальная годнасьць, а палякі 

ганарацца радзімай. Тыя самыя 

беларускія палякі не забываюц- 

ца на сваё паходжаньне, гурту- 

юцца ў касьцёлах, школках, 

суполках. Яшчэ фільмы ў паля- 

каў дужа добрыя, можна ўзга- 

даць Анджэя Вайду ці Кшыш- 

тафа Кесьлеўскага». 

Польскі гонар 
здаровы 

Шура Катляроў (з-пад Мядзе- 

лу): «Што можа сказаць пра па- 

лякаў чалавек, які і сам напало- 

ву паляк? Вельмі паважаю гэты 

народ, нягледзячы на супярэчлі- 

выя моманты ў нашых узаемада- 

чыненьнях. Яны мне больш сым- 

патычныя, чым расейцы або 

ўкраінцы. Некаторыя лічаць па- 

лякаў задужа ганарлівымі, але, 

як па-мойму, гэта гонар за саміх 

сябе, за сваю гісторыю, культуру, 

гонар здаровы. Цяпер палякі доб- 

ра жывуць і добра зарабляюць. 

Яны хутка злучацца з Эўропай, і 

чхаць ім хацелася на розныя 

віртуальныя славянскія «узы бра- 

тэрства». Нэгатыўнае стаўленьне 

ПА ПОЛЬС 
Дзяніс НОСАЎ 

ожнае падарожжа ў заход- 

нюю Беларусь для чалаве- 

ка з усходу краіны адкры- 

вае цуды. Асаблівасьці лянд- 

шафту, каталіцкасьць, сьляды 

жыцьця «за Польшчай». 

Гасьцяваў я на хутары пад 

Мёрамі. Раённая кніга «Па- 

мяць» паведамляе пра яго -- 

2 двары, З чалавекі. Насамрэч 

даўно ўжо 1 двор, 2 чалавекі. 

Суседні дом хоць і захаваў 

сьляды яшчэ нядаўняга -- 

гадоў 20 таму -- дабрабыту, 

але пусты, патроху развальва- 

ецца. Ад трэцяга, троху да- 

лей, засталася толькі купа 

гліны на месцы грубкі. Побач 

на рачулцы Вяце -- рэшткі 

млына. Не такога й старога, 

ужо нашага стагодзьдзя, але 

з 50-х нікому не патрэбнага. 

«Пры Польшчы? тут віравала 

жыцьцё, а зараз толькі 

імклівыя хвалі Вяты пад ста- 

рым мураваным мостам, што 

вядзе ад млына на другі бе- 

раг, да двух іншых яшчэ жы- 

лых дамоў. Дакладней, вёў... 

Бо пад час веснавой паводкі і 

ён абваліўся. Аднаўляць няма 

каму. А на берагах, месцамі 

   

да так звяных «пшэкаў» -- з-за 

зайздрасьці саўковай. І з-за саў- 

ковага мэнталітэту. Калі нават 

найвядомейшы савецкі клясык 

казаў пра «их противный шипя- 

чий язык»... Але ]е52с2е РоісКа піе 

твіпеіа!» 

Беларускія --- добрыя, 
польскія -- не 

Андрэй Пудзін (з Горадні): 

«Палякі бываюць розныя. Я сам 

з Горадні, і для мяне беларускія 

палякі -- такія ж людзі, як і ўсе, 

што жывуць у нашай краіне: цёп- 

лыя, шчырыя. Іншая справа - 

палякі польскія. У адным фран- 

цускім фільме дзядзька пытаец- 

ца ў свайго сябра: «Чаму ты да К. 

ставісься, як да сабакі?» - «Дык 

ён жа літовец». - «Дык каб ён на- 

ват палякам быў...» Больш фана- 

бэрлівай нацыі, большых круця- 

лёў цяжка знайсьці. Для іх галоў- 

нае -- грошы, там паўсюль пануе 

мэркантыльнасьць. Зараз яны 

ўвайшлі ў МАТО, хочуць пра- 

лезьці ў Эўрасаюз. А хто губляе 

ад гэтага, ад закрыцьця мяжы? 

Ня толькі мы, але й найбядней- 

шыя польскія ўсходнія ваяводзт- 

вы, якія, лічы, за кошт белару- 

       Паміж Докшыцамі іГлыбокім 

КІМ ЧАСЕ 
даволі стромкіх -- зялёныя 

джунглі... 

Гаспадар хутару, дзед Ста- 

ніслаў, нарадзіўся, калі пачала- 

ся першая сусьветная, бабуля 

Кацярына на дзесяць гадоў ма- 

ладзейшая. За палякамі дзед 

працаваў у найме, пасьпеў адс- 

лужыць у войску; вайну правёў 

у нямецкіх канцлягерах. Ціка- 

выя ягоныя расповеды пра часы 

  
Рэшткі млына на рацэ Вяце

саў і існуюць. Знаходзячыся ў 

МАТО, яны аўтаматычна высту- 

паюць супраць сэрбаў, падзяляю- 

чы ўсю славянскую супольнасьць 

на два лягеры. Шкада, што сярод 

беларускіх палякаў ёсьць тыя, хто 

марыць зваліць жыць у Польшчу, 

хоць, папраўдзе, большасьці на 

сваю польскасьць напляваць, ім 

і ў Беларусі няблага». 

Бабуля прышчапіла 
недавер 

Віталь Шуневіч (з Салігорс- 

ку) «Наконт палякаў у мяне два 

гледжаньні. Мая ваўкавыская 

бабуля вельмі дрэнна ставіцца да 

палякаў, таму ў дзяцінстве я меў 

не найлепшае ўяўленьне пра іх. 

Справа ў тым, што палякі забілі 

ў рэвалюцыю майго прадзеда, ад- 

сюль і стаўленьне. Бабуля каза- 

ла, што палякі пагарджаюць бе- 

ларусамі, я й сам гэта ведаю. Але, 

з другога боку, палякі бліжэйшыя 

нам па духу, па гісторыі, чым ра- 

сейцы. Добра я ведаю толькі па- 

лякаў беларускіх: неблагія людзі 

і вельмі рэлігіі трымаюцца. На- 

ват моладзь штонядзелю ходзіць 

у касьцёл да споведзі. Яшчэ для 

маёй бабулі БНФ -- гэта ўсё па- 

лякі з галоўным палякам Пазь- 

няком на чале. А ўваход Польшчы 

ў МАТО і інтэграцыю ў заходні 

сьвет я разумею. Гэта лепей, чым 

ваенны саюз з Расеяй ды Туркмэ- 

ністанам». в 

«ўзьяднаньня». «За Польшчай 

цяжка жылося. У аднаго робіш, 

у другога -- многа работы, дужа 

цяжка. Але й заробак добры. А 

за Саветамі лепей стала. Камі- 

сар, прадсядацель гэны, у кал- 

хоз усіх зганяў. А сам усё на 

дзевак паляваў, бандыт. Бывала, 

пры ўсіх рэвальвэрам трасе ды 

крычыць ёй: «Застралю, як са 

мной ня пойдзеш! Застралю!..» 

І гэтак далей, а на фінал: «Так 

што за Саветамі лепей стала, 

дужа лепей...» 

Сястра дзедава па вайне зь 

сям'ёй зьехала ў Польшчу, а 

дзед вярнуўся ў Беларусь, ажа- 

ніўся. Але разам з бабкай лічаць 

сябе хутчэй палякамі, хаця пры 

новых людзях гэтага не афішу- 

юць. Але беларусамі сябе ўпар- 

та не называюць, насуперак 

нашчадкам нават. Пішуць па- 

польску, прынамсі «польскімі 

літарамі». Гутарка ж --- трасян- 

ка. Пра Польшчу ды палякаў 

гавораць як пра «іх». 

А што самае цікавае, я спа- 

чатку ня мог зразумець, чаго 

яны ў часе, бывае, блытаюцца, 

а якой аўтобус прыходзіць, на- 

прыклад? Аказваецца: «То па- 

вашаму, мусіць, у дзевяць --а 
па-нашаму ў восем...» Яны жы- 

вуць па польскім часе! 

Гэта можна было зразумець 

раней, як унутраны супраціў 

пераходу «пад Маскву». Але й 

цяпер гэтаму ня могуць пераш- 

кодзіць ані складанасьці з на- 

праўкай гадзіньніка, ані блытан- 

іна (1 ў дачыненьнях з роднымі), 

ані тое, што Беларусь навокал іх 

даўно ўжо жыве не «па Маскве», 

а па сваім часе, ні тое, што ўлас- 

ны сын працаваў і за «Саветамі» 

ўва ўладзе й зараз адзін зь пер- 

шых людзей у раёне... 

Дзед з бабкай пры Польшчы 

жылі каля 20-ці гадоў, а з таго 

часу прайшло ўжо 60... Але 

нішто ня можа - іня толькі ў 
іх -- вытравіць звычкі жыць па 

польскім часе. Так на ўсходзе ў 

многіх пакаленьняў выпрацава- 

лася звычка жыць «па Маскве», 

«у Расеі». Але тое паціху пра- 

ходзіць... 
Здымкі аўтара. в 

: канфэдэрацыі, “а ўжо зь іх нарад- 
“зіўся і зусім палітычны Беларускі 

; “Народны Фронт. а 

Пасьля, калі “нар 

Н-. барацьбы, інтэліген 
СЕ кідаць шэрагі. руху і 

зацыі, закрытага акцыянэр- 
снага таварыства «Стары Менск»... 

г . Цяпер «рэстаўратары». самі шу; . 

Джэмі Шы У вім інтэрвію для 
“прэсы: ён сказаў, што знаходзіць 
5 Дэпоху Лукашэнкі ў нашай гісто- 

Я 8 рыі страчаным часам для Беларусі. 

7. Г вось сёлета першага верась- 
ня, зусім як у колішнія часы, пад 

гскаўшы экскаватараў выйшлі 

людзі новага пакаленьня. Іхны 

“ пікет. які гарадзкія ўлады адмо- 

“Каліж раз слядаць гэтую эпо- 

Яху не як нейкі вонкавы фактар, а 
еяк стан сьвядомасьці, як пэўную 

духоўную паўзу, дык апошнія 
падзеі вакол руйнаваньня старо- 
га Менску сьведчаць пра завяр- 
шэньне і гэтай эпохі, і гэтага ста- 
ну. Нічога падобнага ў мінулыя 
гады не было. : 

Высновы, якія робяцца з ана- 
лізу стану менскіх старажытнась- 

цяў, наўпрост сягаюць у адмініст- 
рацыйную і далей -- ў палітыч- 

“ную сфэру. Спрацоўвае тая схема, 

якая дзесяць гадоў таму паступо- 
ва ператварыла змагароў за архі- 
тэктурную спадчыну ў змагароў: за 

незалежнасьць краіны і дэмакра- 
“тыю. Аднак нель га “думаць, што і 

- “наступныя дзесяць: Міалбў У бела- 

праваслаўнага: авы 
? ратаваньня гэтага. б 

Спачатку яго хацелі і зьнесьці мэт- 
рабудаўцы, але па тэлебачанькі 

выступіў Зянон Пазьняк і давёў, - 
. што гэты дом -- неад'емная част- 

у ка ансамблю, і ягоны зі юс, неда 

пушчальны сам па сабе, утворыць: 

візуальную дзюрку -- ад Кансэр- 

Смнікаў, якія З: нішчаныя. за 

“гапошні час альбо рыхтуюцца да 

.вьнішчэньн: Я адцеміў, што аў- 

стары Адкрытага ліста не пасьпелі 
згадаць. апошнія дамы. па. вуліцы 

Замкавай, якія таксама ўжо зруй- 

наваныя.: Інтэлігенцыя заклікае 
ратаваць помнікі наагул, цэлымі 

менскімі прад есьцямі. Прыцяг- 
4 асьці “чынавенства. 

СА. таксама зьмяніць статутную 

“форму: ўласнасьці ў таварыстяе 
е «стары Мейск», 

“На маю думку, гэта. нічога. ня 

зьменіць, пакуль у краіне ня буд- 
зе адноўленая наноў колішняя 

сыстэма раста, аба з навукова- 

орыі ў нікуды. Яго тады пас- 2 

іся Й пастанавілі за кошт. 

Сяргей Харэўскі  



І ВАРШТАТЫ 

Тацяна Будовіч 

ТЭЛЕФОННАЯРАЗМОВА 

Прывітаньне, мой даўні сябра. 

Голас твой пазнала, 

Радацябе чуць. 

Як жыцьцё ў мяне, пытаесься. 

Ня горшым, хаця й ня лепшым чынам. 

Сястра мая сьвяткуе дзень народзінаў. . 

Дзякуй, віншаваньні перадам 

ад «даўняга знаёмага», 

Пытаесься, што новага яшчэ? 

На днях ледзь у аварыю ня трапіла. 

На хуткасьці вялікай выбухнула кола. 

Што? Нагадваеш пра асьцярожнасьць? 

Добра. Так хутка езьдзіць больш ня буду 

(Наўрад ці ў гэта ты паверыш). 

Што чуваць яшчэ? Як вершы? 

Напэўна, лепш, чым Я. 

Ашто ў цябе? Сын вучыцца хадзіць? 

Япраўда, рада, што знайшоў ты шчасьце. 

Як бачыш, пэрспэктыва ад сонца прыкурыць 

усё рэальней. 

Ідаканца яе ідзем мы рознымі шляхамі. 

Алена Волкава 

АДЗІНАМУ 

А неба плакала дажджом, 

з блакітных воч ліліся вадаспады, 

анеба плакала цішком, 

бо сьлёз тых зразумець ня кожны рады. 

Што ж! Боская краса нясла 

Ў сабе свабоду ізбавеньне, 

Але ў душы тваёй расла 

пустэча, цемрадзь і непрамаўленьне. 

Гвецер гнаў скрозь моц сваю, 

надрыўна завываў да раньня. 

Ён спасьцігаў тваю бяду, 
што'епапяляла ўсё дазваньня... 

Няхай Зэт 

ЧЭХЯ 

Віцебскія ўзгоркі Чэхіі 

скрозь засеяны ячменем, 

зь вісячых чорных ліхтароў 

разьліваюцца мяккія прыцемкі, 

у хрумсткім паветры кустоў 

белыя выбухі каліны, 

панебе плывуць паскі сівой воўны, 

праплываюць скрозь вушкі іголак-касьцёлаў, 

ляжыць у роздуме на крыжах 

старасьвецкае неба Чэхіі; 

дагледжана, здаецца, усё: 

чыгункі, эўрапейская хуткасьць -. 

ніхто нікуды не сьпяшаецца, 

вось толькі сухое паветра і Прага... 

Скача пазелянелы адчасу сьвяты Вацлаў, 

наілбе каня матляецца заплеценая каса; 

Вацлавске Намнесті - эўрапейскі брадвэй; 

кіпіць жыцьцё і паняцьце жыць 

азначае жыць добра; 

са сподка ля Народнага музэю 

тонкай плёнкай выліваецца вада, 

шатляндцы ў спадніцах цягнуць валынку, 

захмялелыя ад сьветла-жоўтага піва, 

кідаюць пад ног праходзячых 

капелюшы з доўгімі пёрамі, 

Я хрысьціянства філіжанку выпіваю 

зруказіяцкага быка, 

ітут і там -- кітайцы, 

японцы - рэдка іў рэстарацыях, 

падлетак-паштар з кінжалам 

часопісы разносіць усім ахвочым, 

кавярні, піва, супэрмаркеты 

іружыпяціпалыя, 

пад ціхі звон відэльцаў 

гудзіць пчалінае паветра, 

калёны, шпілі, выявы васкавых фігур, 

індыйцы, ангельцы, бюргеры, 

чые абліччы цяжка не запомніць, 

з самога Кёльну на фэст прыдыбала 

Катэдра Сьвятога Віта, 

аднаногі калека просіць міласьціну, 

чалавек адпачывае пад крышталёваю 

вітрынай, 

зацугляны ланцугамі вечнасьці, 

данас падыходзіць мясцовы рыцар, 

рукі паколатыя голкамі сьмерці, 

жаласна голас гучыць гераінны; 

ахоўнікі старанна ахоўваюць кубізм шкла, 

калі-нікалі ўзьнікае гутарка: 

здаецца, яшчэ імгненьне, 

іпакрочыць Народны музэй з падмурку, 

ізноў пяціпалыя чорныя, сінія! 

чырвоныя ружы-бра, і вочы, як кветкі - 

усе танныя, хуткія і расчыненыя; 

не сьпяшайцеся, асьцярожна, за плячыма 

бандыты; і мы 

пераходзім на ангельску... 

Кароль Карл Чацьвёрты, лагодныя разумныя 

ВОЧЫ, 

бехераўка, піва бабулькі-Эўропы, 

шахматныя арлы трохкрыжовыя, 

ільвы на задніх лапах, хвост васьмёркай - 

усе яны кудысьці крочаць, крочаць... 

Тацяна Кветка 

РОДНАЕ 

Лісьце шугае па твары, 

Вусны цалуюць расу. 

Яда зямлі прынікаю 

І яе водар п'ю, 

Тонкі, крыху гаркавы, 

Га 

Поўны нязнанай тугі... 

Як жа дўрманяць травы! 

Якп'яніць пах 

Зямлі! 

Вольга Коваль 

ЧАРОЎНАЯМРОЯ 

Япавінна пажыць шчасьліва, 

і бяз грошай, і ў растаньні. 

Ёсьць мая Беларусь -- Радзіма, 

яе скарбы і ёсьць каханьне. 

Быццам птушка, я маю крылы, 

Больш за іншых, напэўна, бачу. 

Пачакай мяне толькі, мілы, 

аяшчацьця пакуль жабрачу. 

Запытаю яго ў лясоў, 

у валошкаў, рамонкаў, траваў, 

пашукаю сярод каласоў, 

каб мне шчасьця хто дараваў. 

Тычакай мяне, любы, чакай, 

бо мы верым у нашу мрою, 

калі стане наш любы край 

краем шчасьця краем спакою. 

Марыя Лагодзіч 

Ты паглядзі - мяне цалуе дождж, 

Мына асфальце танчым танец белы. 

Іў забыцьці паклічам пані-ноч, 

І сэрцы разаб'юць нам цноты стрэлы. 

А горад твой, захоўваючы страх, 

Начныя цені кліча на спатканьне. 

Ды гук струны дажджлівай не ачах, 

І ліхтары губляюць зрок свой раньнем. 

Іцені крочаць па карунках стрэх, 

Сьляды кідаюць на маўклівай ноце, 

Граніць душы ім празрысты сьмех, 

Што зоркаю дрыжыць у соннай слоце. 

І позірк твой раўнівы за вакном 

Закружыцца ў вясёлым карагодзе. 

Ну, не раўнуй, што танчу я з дажджом, 

Цалую першы дождж у гэтым годзе. 

“аў 

р Х 

Неад'емная частка болю 

/Дастатковасьць, адлюстраваньне, 

Адбіцьцё ў люстэрку стагнаньня 

Даўняй мары... 

Можа пра волю? 

Уваччу мільгаценьне сунічак, 

Ліхаманкавыя сымптомы. 

Мы зьвяры-баязьліўцы? 

Хтомы? 

Жоравы ў лапах сінічак? 

Непарыўная сувязь часу 

Ціпатопленая Атлянтыда? 

Мы трымаем брыдоты насып, 

Мы --атлянты і карыятыды! 

Паліваныя брудам філёзафы, 

Спрасаваныя танкам трупы 

Васькаў Цёркіных, Швэйкаў Ёзафаў, 
Таварыствы, суполкі, групы, 

Белы ліст зь недапісаным вершам, 

Недаплаканыя сьлёзы ў хустцы. 

Ёсьць апошнімі, будзем і першымі, 

Толькі першымі, мабыць, у пустцы. 

Аіначай навошта мучыцца 

Ад самоты ды абыякавасьці, 

Ад агіды высокай якасьці, 

Сьмерці лёгкай ніхто ня вучыцца. 

Гэта проста і вельмі весела, 

Толькі плюнь у адкрытае вогнішча 

Гпарві на шматкі палотнішча 

З элегантным, як сэрца, вэнзэлем. 

Праўда, хочацца стаць магілаю? 

Праўда, больш да сьцяны не прыкуты? 

Толькі сьмерць назаві мілаю. 

Аня хочаш - жыві і пакутуй! 

Алеся Серада 

БАЛОТНЫ КАМЕНЬ 

Я кіну любых, я кіну родНЫХ, 

Я кіну ўсё, што кідаць ня трэба, 

Апотым кіну сабою ў неба, 

Ды не дакіну -- не даляту. 

Ідзесь між Гомляю і Гародняй, 

На камяністых рудых палетках, 

На камянях застанецца сьлед мой - 

Укамянях я спачыць хачу. 

Каменным сьвістам у небе белым. 

Каменьнем белым у дзікім полі.     

Малюнак Веры Лабко 

Крыніцай выйду, вадою-воляй, 

А потым слотай і асакой. 

Вада вільгаць, павучы вэлюм, 

бьцяблінкі, крылцы і пах аеру, 

А пад каменьнем - зьмеі іцемра, 

Анакаменьні - смаўжы і спакой. 

Мітрусь Тумаш 

Я між злом і дабром: 

Я затуплены нож, 

Я пЯШЧОТНЫ ЯЗЫК, 

Ядрапежны ікол. 

Я між злом і дабром: 

Я адзіны закон 

Без выняткаў, 

Я крывавы вампір 

Ды прасьветлы анёл, 

Я суладзьдзе прыроды, 

Я зямлю апладняю 

Вясновым дажджом. 

Я між злом і дабром: 

Я няшчасьце народаў, 

Я глухая паляна, 

Вечны зьні, 

Што бяжыць па абліччах багоў, 

Я шырокая рана, 

Зь якой льецца чорная кроў. 

Я між злом і дабром: 

Я гарачае ўлоньне, 

Крыніца жыцьця, 

Я рака неабуджаных сноў, 

Я ўчарашні, 

Я заўтра, 

Я сёньня. 

Тое, што, паміраючы, 

Ўсьлед нараджаецца зноў. 

Юры Чарнякевіч 

Здаецца, 
дзень быў радасна-вясёлы, 

зьяжджала з глузду ўсё 

ад загарэлых ног, 

шалелі думкі 

ад геніяльнага 

санэту; 

паўзьлі ў вясну 

дрыготкія, старыя рукі, 

іпот зь ілба 

сьціраючы, 

адпачывала на траве 

счарнелых 

ізьбялелых 

сківіцаў 

вайна! 

іпустата сядзела ў галаве, 

сьпякота і брыдота, 

ідыёт хацеў 

раптоўна 
зацяжарыць сьмерцю, 

ітолькі памяць 

адчыняла дзьверы ў роспач 

ізачыняла, 

зноў І зноў 

спрабуючы паверыць 

мімаволі ў нешта. 

Шатэ 

Ідзе чацьвер, Дэпрэсіі няма. 

Яна была, ды выйшла ўся дарэшты. 

А за вакном маім -- зіма, зіма, 

ля вакна, на ложку, муж. Ён нешта 

На белай столі ўгледзеў і глядзіць 

З гадзіну, мусіць. Не міргне і вокам. 

Накормлены вуркоча кот пад бокам 

Пратое, як яму цудоўна жыць. 

Віктар Шніп 

МЖНЎНЯ 

Хтосьці чакаў канца сьвету, 

А нехта шчасьлівіў кабету, 

Ня думаў, што будзе пасьля. 

Аты паглядаў на нябёсы, 

Нябрыты, Як Бог, іЦЬВЯрОЗЫ, 

І ладанам пахла зямля. 

І сонца хавалася ў хмары, 

Г дождж затапляў тратуары, 

Г людзі сьпяшаліся ў Храм. 

Г толькі малое сьмяялася, 

Нібы з таго сьвету вярталася, 

І мы ўсе ўжо даўна Т ам. 

  

літаратурны сэмінар «Варштаты» 

Няхаю Змогламу. Як Вам, такому зьнясіленаму, 

яшчэ хапае сілы цягацца па чэхіях ды польшчах?.. Калі 

ж сур'ёзна, дык мушу заўважыць, што не чыталі Вы, 

шаноўны, папярэдніх «Варштатаў», а там было ска- 

зана адназначна: хопіць з нас усялякіх нямогласьцяў, 

лапцюжніцтва ды самапаняверкі, хопіць удаваць на 

прыдуркаў! Вось чаму Ваш пеэўданім мы часткова 

зьмянілі. 

Людзе-бухгальтару з Валожына. У Вас добрыя вер- 

шы. Я чуў іх у выкананьні Вашага брата Сяргея. Дасы- 

лайце ў нашую газэту. 

Увага! Цяпер «Варштаты» маюць сталы адрасе. Тэ 

лефануйце: 262-92-77. 

Славамір Адамовіч

У. Караткевіч. Мастак Раіса Сіплевіч 

79-м годзе часопіс «Ма- 

ладосць» пачынае друка- 

ваць псыхалягічна-дэтэк- 

тыўны раман Уладзімера Карат- 

кевіча «Чорны замак Альшан- 

скі». За некалькі гадоў раман 

становіцца бэстсэлерам, вытрым- 

лівае некалькі выданьняў у 

арыгінале і ў перакладзе на ра- 

сейскую мову. У інтэлігенцкіх 

дамах кніга Караткевіча займае 

пачэснае месца побач з тамамі 

Булгакава й Акуджавы. У 84-м 

раман экранізуецца, што спрыяе 

яшчэ большаму камэрцыйнаму 

посьпеху. Агульны наклад «Чор- 

нага замку» набліжаецца да 

мільёну асобнікаў -- выпадак у 

беларускай літаратуры беспрэцэ- 

дэнтны. І хоць большая частка 

накладу перакладная, мне пры- 

гадваецца аплёмбная фраза тых 

часоў: «Короткевича нужно чи- 

тать только воригинале». 

«Чорны замак» я перачыт- 

ваў, нібы правяраючы, наколькі 

стары раман можа захапіць мяне 

сёньняшняга. І хоць пэўныя па- 

тасныя фрагмэнты твору цяпер 

нельга чытаць бяз скідкі на час 

стварэньня, «Замак» і сёньня 

захоплівае. І бліскучай інтры- 

гаю, і гатычным антуражам, і 

спалучэньнем розных эпохаў. 

Што цікава - спалучэньнем ня 

«змрочнага сярэднявечча» са 

«сьветлым савецкім» сёньня, а 

таемнае мінуўшчыны зь ня менш 

таямнічаю цяпершчынай. Пры- 

чым Караткевічаў «наш час» 

зусім не ўспрымаецца канкрэт- 

нымісемідзясятымі гадамі наша- 

гастагодзьдзя. Героі ягонага часу 

маюць несавецкія імёны: Мар”- 

ян Пташынскі, Герард Пахоль- 

чык, Адам Хілінскі. Ці, напрык- 

лад, Вітаўт-Ксавэры-Інэзілья- 

Хасэ-Марыя Шапо-Калавур-Лы- 

ганоўскі. І зьвяртаюцца яны 

адзін да аднаго ня йнакш, як 

«пане мой вялебны». Ніякіх 

«дарагіх таварышаў». Быццам 

аўтар прадчуваў, што ў хуткім 

часе ім месца ня знойдзецца. 

Калі ячытаў раман, мне нясь- 

церпна хацелася наведаць тое 

месца, дзе жыў галоўны герой 

Антон Косьміч і дзе адбывалася 

частка тых неверагодныя падзе- 

яў. Маю на ўвазе «пад'езд кава- 

лераў» . Памятаеце? 

«У маім доме пяць 
паверхаў і чатыры пад'ез- 

ды. Мой пад'езд трэці. 

Завуць яго «пад'ездам 

старых кавалераў» не- 

здарма. Па нявыказанай 

ЗАБЫТЫЯ АДРАСЫ 

ПАД'ЕЗД СТАРЫХ КАВАЛЕРАЎ 
Веры Харужай, 48-26 

Зьміцер БАРТОСІК 

У Маскве непадалёк ад Беларускага вакзалу ёсьць 

вуліца Вялікая Садовая. А ў доме 10 на гэтай вуліцы 

ёсьць кватэра Лё50, «дзе жыў Воланд». У Лёндане ёсьць 

вуліца Бэйкер-стрыт, «дзе кватараваў Шэрлак Холмс». 

А ў Кіеве ёсьць Андрэеўскі ўзвоз, «дзе прайшлі апошнія 

дні сям'і Турбіных». Турысты перш-наперш сьпяшаюц- 

ца наведаць менавіта гэтыя адрасы, дзе жылі тыя пры- 

думаныя героі. Але адкуль такое імкненьне ў мясьціны 

прыдуманых падзеяў? Можа быць, гэта дзіцячая прага 

насамрэч патрапіць у прачытаную некалі казку? Як бы 

там ні было, літаратурны міт заўжды цікавейшы за 

рэальнасьць. Таму ў нашых падарожных нататніках 

дамы-музэі вялікіх, але рэальных людзей заўжды будуць 

стаяць пасьля тых мітычных «нячыстых кватэр». 

Ёсьць такія “адрасы і іў Менскц. 

іроніі лёсу ўсе мужыкі ў ім 
(пра незамужніх дзяўчат 

не кажу) або нежанатыя, 

або ўдаўцы, або... Але 

гэта сумная гісторыя...) 

быў далёкі ад думкі ата- 

есамляць Альшанскі за- 

мак з Гальшанамі. Але ў 

існаваньні менскага дому аўтар 

не пакідаў шанцаў на сумневы. 

Месца дзеяньня было апісана як 

з тапаграфічнай, так ізь лі- 

рычнай дакладнасьцю. 

. «Раніцай мяне 
разбудзіў залівіеты крык 

пеўня, а пасьля адчайна- 

душнае, надрывістае 

кувіканьне парасяці: 

відаць, несьлі ў мяху. Як 

на вёсцы. І кожную нядзе- 
лю мне вось так прыемна. 

І гэта адна з прычын, 

чаму я люблю сваю хату. 

Прыемна гэта казаць: мая 

хата, мой пад'езд, мой 
двор... Немагчыма ўсе- 

дзець на месцы кожную 

нядзелю, калі цераз 
тракт ад майго дому 

адкрываецца рынак 
“худобы: коні, каровы, 

“сьвіньні, залатыя рыбкі, 

авечкі, галубы, трусы, 

лясное зьвяр'ё, птушкі, 
сабакі і ўсё жывое. Да 

таго, як агарадзілі квар- 

тал -- дзядзькі з вазамі 
стаялі сабе на тратуарах, 

а здаравушчыя мацёры, 
адваліўшы саскі, ляжалі, 

мілыя, на газоне. Харошы 

куток! Шкада, што рынак 
куды-небудзь пераня- 

суць. І, галоўнае, у двух 

кроках ад «вёскі», ад таго 

куточка, занесенага на 

брук, вулачка, далей: 

бульвар і шумны вялікі 

горад). 

ядаўна, чытаючы Карат- 

кевічавы дзёньнікі, я 

зрабіў для сябе «адк- 

рыцьцё»: нумары кватэраў Анто- 

на Косьміча і Ўладзімера Ка- 

раткевіча супадаюць. Праз пару 

гадзінаў пасьля гэтага я стаяў 

каля дому Л? 48 на вуліцы Веры 

Харужай у Менску. 

Пасярод двара я з асалодаю 

адкрывальніка аглядаў гэтую 

жывую і даўно знаёмую мне з 

кнігі дэкарацыю. 

« Звычайны новы 

двор з маладымі дрэўцамі, 

лавачкамі, газонамі, 

выбітымі на бубен фут- 

больным мячом. Толькі 

што ў двары засталося ад 

зьнесеных хат ускраіны 

-- двухпавярховы дамок, 

дуб, зарасьці ясеню, пара 

груш ды некалькі асуджа- 

ных яблынь і вішань)». 

рэшты, двор -- адзінае, 

што супадала з кнігаю. 

Асаблівага драматызму ў 

звычайны краявід дадаваў той 

двухпавярховы дамок, афарбава- 

ны чырваньню. Пад'езд жа «ка- 

валераў», у якім калісьці жыў 

пісьменьнік, быў ня трэці, а 

другі. Таму што на пляцоўках 

«хрушчоўскіх» дамоў не магло 

быць па дзьве кватэры, як у рама- 

не. Аўтар ітут «ашляхеціў» савец- 

кае жытло. З-за чаго блыталася 

ўся выстраеная сыстэма пражы- 

ваньня герояў. Я стаяў на другім 

паверсе надзвычай чыстага пад'ез- 

ду, перад 26-й кватэрай з новымі 

дзьвярыма і нерашаўся пазваніць. 

Паўзь мяне прабег нейкі інтэ- 

лігентнага выгляду мужчына. 

«Прабачце», - аклікнуў я яго. - 

«Пардон, очень спешу». Я па- 

званіў. Званок не працаваў. Я паг- 

рукатаў. Ніякага адказу. Напэўна, 

гаспадароў няма дома. 

Ну, павінны ж жыхары та- 

кога пад'езду нешта асаблівае 

ведаць ці адчуваць. Я йзноў вый- 

шаў на двор, дзе абмяняўся па- 

раю фразаў з прыгожай маладой 

кабетай, што ўваходзіла ў дом. 

«Даруйце, - сказаў я, - Вам імя 

Ўладзімер Караткевіч што-не- 
будзь гаворыць?» -- «Коротке- 

вич? Писатель, да? Говорят, он 

живет в доме, где гастроном.» -- 

«Жыве?» -- перапытаў я. -- «Ну 

да. Я так слышала.» -- «А што 

Вы скажаце наконт 26-й кватэ- 

ры?» -- «Ой, ясама тут недавно. 

Но 26-я продавалась уже раз де- 

е ПЕРШАЯ ВЕЧАРОВЯЯ ПЕРАДЯЧА 
18.80-19.59 паводле менскага часу (15.89-16.38 010) 
1295 кгц (41.12 м) 
9619 кгу (31.22 м) 
1725 кгу (25.59 м) 
15565 кгу (19.27 м) 

Ф ДРУГАЯ (ВБНОЎПЕНАЯ) ВЕЧЯРОВАЯ ПЕРАДАЧА 
22.08-23.58 паводпе менскага часу (19.80-28.39 ИТС) 

6185 кгу (49.14 м) 
9535 кгу (31.46 м) 

сять. Наверное, и 

сейчас переходит из 

рук вруки». Даве- 

даўшыся ад мя- 

не, што ў ёй жыў 

Караткевіч, кабета, 

падумаўшы, 

спытала: «Так что, 

мы, выходит, жи- 

вёмвлегендар- 

ном доме?» -- «Вы- 

ходзіць», -- адка- 

заў я. 

Мае далейшыя 

блуканьні па пад”- 

езьдзе ўсё больш пе- 

раконвалі мяне ў 

тым, што ня варта 

блытаць літа- 

ратуру з рэальнась- 

цю. Караткевіча 

тут, безумоўна, па- 

мяталі. Як шум- 

нага п'яніцу. Ста- 

рая настаўніца з 

чацьвертага павер- 

ху паскардзілася мне на пісь- 

меньніка за тое, што той, п'яны, 

пераблытаў паверхі і вельмі яе на- 

палохаў сярод ночы, ломячыся ў 

яе ціхае гняздо. Крыўда бабулі 

была настолькі натуральнай, 

быццам інцыдэнт адбыўся ня тры 

дзясяткі гадоў, а пару дзён таму. 

Пабыўшы ў ролі ўчастковага 

міліцыянта, я падняўся на пяты, 

цалкам закратаваны паверх. Па- 

жылы інжынэр з-за кратаў па- 

ведаміў мне, як ён шкадуе, што 

ўвесь час адмаўляў Караткевічу 

скласьці кампанію за пляшкаю 

гарэлкі. «Я ведь к водке отношусь 

строго отрицательно, -- сказаў 

ён, - асейчас было бы что вспом- 

нить. И даже, может быть, рас- 

сказать что-нибудь вам». 

Вядома, ністарых кавалераў, 

ні высакародных псыхіятраў, ні 

адстаўных шпіёнаў у гэтым пад- 

”езьдзе ніколі не пражывала. І 

што самае для мяне дзіўнае - 

«Чорнага замку» з апытаных 

мною жыхароў ніхто не чытаў. 

Ну, навошта было раманты- 

заваць гэтыя няўдзячныя «хруш- 

чобы» -- наракаў я на аўтара. Ну, 

чаму ён не стварыў свайго «пад'- 

езду кавалераў» дзе-небудзь на 

няіснай сёньня Нямізе? 

Я выйшаў на вуліцу ды пай- 

шоў на асфальтавую пустку, на 

месцы якой некалі шумеў Ста- 

ражоўскі рынак. Вокны Косьміча 

па-ранейшаму заставаліся цём- 

нымі. Закурыўшы, я адкрыў ста- 

рую кнігу і пры канцы раману 

натрапіў на адзін цікавы абзац. 

Якімі ж па-дзіцячы недарэчнымі 

БЕЛАРУСКАЯ СЛУЖБА РАДЫЁ СВАБОДА 
Беларускія перадачы Радыё Свабода выходзяць у зфір тройчы на дзень: 

9159 кгу (58.77 м) 
1865 кгу (25.28 м) 

е РАНШНЯЯ ПЕРАДАЧА 

(паўтор пеРШаЙ Гадзіны ДРУГОЙ ВЕЧЯРОВЯЙ ПЕРАДЯЧЫ) 

6.00-7.00 паводае менскага часу (3.88-4.89 170) 
6065 кгц (49.46 м) 
1295 кгц (41.12 м) 
9635 кгу (51.14 м) 
9159 кгц (38.77 м) 

Впрача таго, усе нашыя перадачы перадаюцца на сярэдняй хвалі 521 м (516 кгц) 

  

    

Двор Антона Косьміча 

«Пад'езд кавалераў» -- адзіны ў 

квартале пад'езд, дзе няма ўслончыкаў 

выглядалі мае нараканьні на 

няспраўджаны міт! 

« Вось і'скончыліся 
мае пошукі, а ўсё адно 

застаецца адчуваньне .. 

нейкай 

незавершанасьці, нібы 

скончыў альфавіт недзе 

на трох ягоных чвэр- 

цях. І ўспомніўся герой 

нейкага твора, пакаёвы 

інтэлігент, які цэлы 

дзень хадзіў па кватэры 

сі абураўся, што вось 
недзе кошкі нагадзілі, а 

ён аніяк ня можа разаб- 

грацца, дзе. І толькі 

вечарам выясьніў, што 

гэта зусім ня кошкі ў 

кватэры напаскудзілі, а 

стэта на вуліцы ліпы 

расьцьвілі». 

Наш час» гэтага раману, 

б які шмат хто ўжо пасьпеў 

залічыць у састарэлыя, 

насамрэч наперадзе. Яшчэ ня 

раз памяняюцца жыхары ў гэ- 

тым доме. Яшчэ ня раз, дзяку- 

ючы Караткевічаву міту, нехта 

іншы па-новаму зірне на такі, 

здавалася, нецікавы гарадзкі 

краявід. І яшчэ ня раз, праяж- 

джаючы паўз гэты квартал, я 

скажу свайму спадарожніку: 

«А ці ведаеш, пане мой вялеб- 

ны, што гэта за дом?» и 

Ў праграме: 
... навіны зь Бепарусі і ўсяго сьве- 

ту, правы чапавека, апазыцыя, улада, 
родная мова, эканоміка, мэдыцына, 
культура, гісторыя, зміграцыя... 

Спэцыяпьныя перадачы: 
Праскі акцэнт, Вострая Брама, 

Блізкая Зўропа, Бепарускі інтэрнэт (нд), 
Ад панядзепка да панядзелка (пн), ў 
дзамус, Бепарускія раздарожжы (аўт 
Неабжытая спадчына, Паштовая скрын- 
ка 111 (чц), Новае пакапеньне (пт), Сым- 
бапь веры (сб)...

Ігар БАБКОЎ 

д Курскай касы да Вільні колькі 

гадзінаў і потым яшчэ крыху да 

мяжы, дзе заўсёды чакаеш найгор- 

шага, пакуль памежнік не запытаецца, 

куды яна едзе, глупае пытаньне, апошняя 

мадэль «Рэно» зь беларускімі нумарамі і 

эфэктнай брунэткай, энэргічнай і крыху 

стомленай, вядома, яна вяртаецца дадо- 

му, так, надвор'е было фан-тас-тыч-нае, 

хацелася б пасьпець у Менск да дзявятай, 

Ганна паварочвае галаву ў звыклым гэсь- 

це, якім яна абрывае недарэчныя размо- 

вы і глядзіць у будысцкую пустату на- 

ўпрост перад сабой, праз мытны ангар, рэй- 

савы аўтобус наперадзе, кудысьці далёка, 

дэманструючы бізантыйскі профіль, нос 

зь лёгкай гарбінкай, які так падабаецца 

Артуру, яе вусны яшчэ нешта прамаўля- 

юць, але, вядома, ужо не для ашмянскіх 

памежнікаў, якія мусяць разумець, што 

размова скончана, што для такіх, як Ган- 

на, яны заўсёды будуць надакучлівым і 

непазьбежным дадаткам да ружовага 

штампіка «вяртаньне на радзіму». Рука 

аўтаматычна цягнецца да Созтораіігап, 

яшчэ сёньня на сьвітанку яна блукала па 

пясчаных плёсах, самота, амаль два тыдні 

поўнага спакою, але гэта ўжо недзе далё- 

ка ў мінулым, Ганна запальвае цыгарэту 

й прымружвае вочы, уяўляючы нечака- 

нае вяртаньне, Артур, пацалунак і гара- 

чая ванна, пена да столі і потым Рагіз 

Гиутіёге па ТУ 5, парыскія тэатры - яе 

страсьць, галоўнае выехаць на наўпрос- 

тавую дарогу, хуткасьць сто шэсьцьдзе- 

сят, бартавы кампутар з антырадарам буд- 

зе надзейна сыгналізаваць пра ДАІшныя 

патрулі. 

Ганна ўключае запальваньне, па- 

межнік доўга глядзіць на ейны профіль, 

шукаючы падабенства з пашпартным фо- 

таздымкам, які, вядома, зроблены анфас, 

невыносныя сэкунды, калі ў сьвядомасьці 

адбіваюцца ўсе дробязі, кроплі поту на тва- 

ры кіроўцы аўтобуса, голас па рацыі, які 

перадае прыкметы нейкага парушальніка, 

лёгкі ветрык, пошум лістоты, чыесьці 

крыкі, але гэта ўжо агонія, і праз хвіліну 

Ганна ўпэўнена набірае хуткасьць, галоў- 

нае выехаць з памежнае зоны, напханай 

знакамі забароны й патрулямі, зрэшты, уся 

краіна памежная зона, пра гэта лепей ня 

думаць, не псаваць сабе настрой і бізнэс 

Артуру, палітыка псуе густы, яна нарэшце 

знайшла стыль для наступнай выставы, Го- 

стрыя, рэзкія абрысы ў дзюнах, паставы 

тонуць у жвіры, які цячэ праз пальцы, як 

жыцьцё. 

Ганна крыху расслабляецца, пры хут- 

касьці пяцьдзясят краявід за вакном прап- 

лывае надта павольна, абрысы пагоркаў па- 

чынаюць нагадваць штосьці няўлоўна зна- 

ёмае, пахі дзяцінства. Наперадзе нейкі 

дзівак няўпэўнена апускае руку, Ганна 

ніколі не спыняецца, ніколі не мяняе сваю 

аўтамабільную самоту на бязглуздае мар- 

наваньне часу ў дарожных размовах, але 

пагоркі за вакном пахнуць чымсьці знаё- 

мым, знаёмая пастава, і гэты гэст, нібы з 

далёкага ўспаміну, зь дзяцінства, не, гэта 

немагчыма, адкуль, пасярод дарогі, тут, 

праз столькі гадоў. 

ж Хх ж 

Міхал няўпэўнена апускае руку, безь 

якога-колечы спадзяваньня спыніць гэтую 

машыну, усё адразу пайшло ня так, як за- 

думваў, ён выйшаў на патруль, кляцкань- 

не затвораў, і ён, з торбай бэтакамаўскіх 

касэтаў і глупым кошыкам для грыбоў, 

поўны назад. 

«Рэно» спыняецца праз дваццаць мэт- 

раў, гэта не міраж, асьцярожна апусьціць 

кошык на зямлю, спакойныя, упэўненыя 

крокі, ён не сьпяшаецца, пачакаць, сесьці 

на задняе месца, дзякуй вялікі, вы мяне 

страшна выручылі. 

Пагоркі за вакном пахнуць забытым мі- 

нулым, Ганна павольна кранаецца зь мес- 

ца й паварочвае галаву, дэманстратыўна раз- 

глядаючы ў люстэрка чалавека на заднім 

крэсьле, аніякіх сумневаў, праз дванаццаць 

гадоў выпадкова падабраць на гэтай жа да- 

розе, Ганна трымае паўзу, смакуе гэтыя сэ- 

кунды маўчаньня, да таго як будуць пра- 

моўленыя першыя словы, радасьць сустрэ- 

чы, банальная й непазьбежная. 

Ліна?! Міхал нарэшце дазваляе сабе 

падняць голаў і крыху разгледзець эфэкт- 

ную брунэтку ў апошняй мадэлі «Рэно», 

страшна знаёмы профіль, лёгкая гарбінка, 

няўжо, прайшло столькі часу, і вось гэтыя 

Апавяданьне 

зялёныя вочы, да якіх ён аднойчы дакра- 

нуўся губамі. 

ж ХК ж 

Слова «аднойчы», як і тузін іншых сло- 

ваў-падманак, спрабуе нэўтралізаваць за- 

гадку часу, разьбіваючы яго на сотні і тыся- 

чы дробных «аднойчы», кожнае зь якіх мае 

дакладны адрас (аднойчы тут, іншым ра- 

зам там), скончаны, дакладны і самадастат- 

ковы, як прыступкі, але ўсё гэта ўрэшце 

сканчаецца вялікім «аднойчы» нідзе, і ўжо 

няма аніякіх адгадак, толькі пустата, як 

быццам прыступкі раптам абрываюцца, у 

бездань альбо ў неба. 

Міхал даўна ўжо не спрабаваў дзяліць 

на кавалкі тое, што аніяк ня дзеліцца, ён 

адчуваў час як вецер, які дзьме і выдзьму- 

вае кавалкі твайго жыцьця, часам лагодна 

й ледзь заўважна, калі ўсё вакол амаль не 

варушыцца, а часам як ураган, але галоў- 

нае не падманвацца, што ты некуды ідзеш, 

па прыступках альбо па дарозе, разьбітай 

на кавалкі дробных «аднойчы», насамрэч 

ты стаіш, нібы помнік, і вецер часу выдзь- 

мувае зь цябе ўсё неістотнае, найменш тры- 

валыя рэчы адыходзяць адразу, імпэрыі раз- 

вальваюцца, руйнуюцца гарады, і якая-не- 

будзь сьціплая шафа застаецца з табой най- 

даўжэй. 

Міхалу хацелася верыць, што вецер 

часу зьдзьмувае толькі абалонкі, але па- 

мяць, якая турбавала й не пагаджалася, 

зноў і зноў вяртала неістотныя дробязі, зь 

якімі не было як даць рады, іён з жахам 

разумеў, што ягоныя вочы ўсё больш угля- 

даюцца ў мінулае і што сапраўдная таямн- 

іца часу ў тым, што аднойчы не адбылося, 

хоць магло адбыцца, імкнулася да здарэнь- 

ня... 

к ж Хх 

... тысячу гадоў ніхто не называў яе 

Лінай, і Ганна раптам нямее, адчуваючы, 

як дзіўнае цяпло разьліваецца па яе целе, 

як яе сьвядомасьць раздвойваецца, і вось 

яна стаіць на пустой дарозе, дванаццаць 

гадоў таму, пад дажджом, за дзесяць 

кілямэтраў ад Вялейкі, хіпушка-пер- 

шакурсьніца, якая вырашыла праехацца 

аўтастопам да Вільні. Дождж, які раптам 

пачаўся ў прыцемках, старыя дрэвы пааба- 

пал дарогі, ціхі й цёплы летні дождж, і яна 

раптам штосьці зразумела, адчула, лёгкія 

пяшчотныя датыкненьні, кроплі вады зь 

неба, і вось яна павольна ідзе па дарозе, 

прымружыўшы вочы, з адчуваньнем немаг- 

чымага шчасьця, амаль не рэагуючы на 

машыны, нібы аголеная, аўто спынілася 

за дзесяць мэтраў перад ёй, яна моўчкі ад- 

чыніла дзьверы й проста села на задняе крэс- 

ла, да Алены, нічога не тлумачачы, з прась- 

ветленым тварам, з адчуваньнем немагчы- 

мага шчасьця. Міхал вёў машыну, і было 

так лёгка, яны адразу ўсё зразумелі і такса- 

ма сталі шчасьлівымі, таксама адчулі гэты 

дождж, Алена загадкава ўсьміхнулася й на- 

ліла каньяку, хаця ў гэтым не было патрэ- 

бы, гэта Міхал першы назваў яе Лінай, і 

яна раптам прыгадала, што так і не сказа- 

ла, як яе завуць, але гэта было неістотна, і 

было глупа пярэчыць, Ліна дык Ліна, Але- 

на дапамагла зьняць мокрую вопратку, яна 

накінула стары плед, каньяк дадаў цеплыні 

і лёгкасьці, яшчэ крыху, і яна, напэўна, 

магла б паляцець, але яна проста сядзела, 

шчасная, слухаючы, як Міхал распавядае 

пра Ліну, дзяўчынку-медзьведзянятка з 

Картасаравай навэлы, якая спрабуе аўтас- 

топам дабрацца ад Сант'яга да Капэнгаге- 

ну, і, напэўна, у яе атрымаецца, і гэтая дзяў- 

чынка сустракае па дарозе Марчэла, які пра- 

дае зборныя канструкцыі паўсюль, дзе 

толькі можна, яна слухала гісторыю кры- 

ху няўважліва, яшчэ каньяку, так, дзякуй, 

і ў самы адказны момант, у Самы Трагічны 

Момант, калі пасьля начы каханьня Мар- 

чэла высаджвае Ліну на дарозе, яна раптам 

пачала ціхенька напяваць сабе «за дахамі 

места...», ад залацістага цяпла цягнула на 

сон, яна засынала на хвіліну й прачынала- 

ся й раптам сапраўды адчула сябе Лінай з 

Картасаравай навэлы, Вільня, Капэнгаген, 

паўсюль ішоў цёплы дождж, і гэта было 

самае істотнае ў сьве- 

це. 

Потым, у Віль- 

ні, у Аленавай адна- 

пакаёўцы, завале- 

най эцюдамі й крась- 

леньнямі, яны пілі 

чырвонае віно, пры- 

гадваючы радкі й 

пэрсанажаў, і Ліне 

так хацелася слу- 

хаць, яна патрабава- 

ла музыкі, Міхал па- 

ставіў літоўскі джаз 

і, прамаўляючы гіш- 

панскія словы зь незразумелым акцэнтам, 

інтанаваў Шатадо Кіпабеге, а ўгадицсіг 

іпеепцатепіе рог топіапа «е Іо5 пійоз, гэта 

таксама было як цёплы дождж, які ўсё 

яшчэ ішоў за вакном, які дарыў шчасьце, 

было глупа пытацца пра імёны й адрасы, 

яны абавязкова сустрэнуцца, у Менску, 

Вільні альбо Капэнгагене, пад цёплым даж- 

джом, дамаўляцца -- гэта значыць, не да- 

вяраць сусьвету, так добра сядзець на пад- 

лозе, абдымаючы Міхала й Алену, не, яны 

не каханкі, проста сябры, хаця й могуць 

сабе часам дазволіць большае, але без ка- 

ханьня, каханьне зьнішчае таго, хто 

любіць, зьнішчае жаданьнем валодаць і не 

аддаваць, жаданьнем затрымаць імгнень- 

не, быць заўсёды, усе мы медзьведзяняткі 

пад дажджом, іапошні тост за беднага Мар- 

чэла, якога няма з намі, нарэшце яны заці- 

хаюць, зьняможаныя, на падлозе, а потым 

Міхал, які падыходзіць і асьцярожна ца- 

луе яе ў вочы, у моцна заплюшчаныя вочы. 

Дзіўнае цяпло разьліваецца па яе целе, 

і Ганна высілкам волі прымушае сябе быць 

тут, не праваліцца ў мінулае, туды, дзе зас- 

талася Ліна (дзе яна пакінула Ліну?), на- 

іўную істоту без уласнай сутнасьці, гатовую 

распусьціцца ў сьвеце, гатовую ісьці пад 

дажджом немаведама куды, размалёўваць 

клетку дзіцячымі малюнкамі, бо Ганна ве- 

дае, што сьвет -- гэта клетка, цэля, лябі- 

рынт -- бяз еэнсу, затое зь безьліччу вар- 

таўнікоў і канваіраў, гатовых прывесьці на 

чарговы допыт (у чым сэнс твайго мастацт- 

ва? а што ты зрабіла для Радзімы? чаму ты 

ніколі не падаеш жабракам?), упарта ісьці 

да выйсьця, адстрэльваючы вартаўнікоў, 

што там, за гэтым выйсьцем, Ганна ня ду- 

мала, бо галоўнае ісьці, не спыняцца, на- 

пэўна, яна не кахала Артура, бо кахаць - 

гэта заставацца тут, на месцы, а галоўнае 

прабрацца бліжэй да выйсьця, навонкі, У 

прастору, пра якую ніхто нічога дакладна 

ня ведае, дзе маленькая балерынка зь яе 

карціны танчыць у атачэньні хіжых вачэй, 

што глядзяць зь цемры. 

Часам Ганна ненавідзела Ліну, даверл- 

івую дзяўчынку, якая не задае пытаньняў, 

нікуды не сьпяшаецца, і якая, здаецца, 

зусім не зьбіраецца аднойчы памерці, дзяў- 

чынку-медзьведзянятка (саторы ў Вялей- 

цы, дзякуй, чыталі мы вашага Судзукі), але 

цяпер пагоркі пахлі чымсьці знаёмым, 

прайшло столькі часу, і Ганна раптам адчу- 

ла, што ёй нават падабаецца быць крыху 

раздвоенай, мець побач яшчэ аднаго паса- 

жыра, бо няма сумневаў, гэта яна, Ганна, 

вядзе гэтую машыну, яна кіруе і выбірае 

дарогу, дык чаму б не дазволіць сабе дзяў- 

чынку-медзьведзянятка з забытай гісторыі, 

якая ціха сядзіць на заднім крэсьле і штосьці 

мармыча побач зь Міхалам, так, Міхал 

сядзіць і чакае, паўза зацягнулася, знайсьці 

лёгкі тон, і вось ужо першыя словы, -- 

сьмешна, як усё супадае, зноў аўтастоп, гэта 

наканаванасьць, памятаеш, як мы чыталі 

апавяданьне, пра Кіндбэрг, і што ў нас са 

зборнымі канструкцыямі, ці заняўся хто- 

небудзь? Міхал раптам разумее, што анічо- 

га немагчыма патлумачыць, патрулі, каеэ- 

ты - усё гэта ў будучыні, яшчэ мусіць ад- 

быцца, а размова адбываецца ў мінулым, а 

таму застаецца прыняць усё, як было, і вяр- 

нуцца назад, на мокрую сьлізкую дарогу, У 

адзін зь летніх дзён, у мястэчка Кіндбэрг, 

-- вядома, як можна ня памятаць такія 

рэчы, з канструкцыямі цяжка, прыходзіцца 

   
займацца разборнымі -- даўна забытая 

гіронія, лёгкая будысцкая безнадзейнасьць 

узору 1987 году, і раптам асьцярожнае маў- 

чаньне -- ці не замнога прамоўлена ў гэтай 

гульні словаў, ці не спрабуе ён зблытаць па- 

мяць і жаданьні. 

Празь некалькі кілямэтраў паварот на 

Смаргонь, а потым далей на Вялейку, і Ган- 

на пачынае крыху хвалявацца, праз два- 

наццаць гадоў Вялейка, маленькая Вільня, 

мястэчка Кіндбэрг уласнай пэрсонай, дзіця- 

чая гара, якая можа вярнуць цябе назад у 

дзяцінства, Ліна на заднім крэсьле штосьці 

сьпявае, Ганна спакойная і ўпэўненая, гэта 

яна вядзе машыну, яна выбірае дарогу і 

плаціць па рахунках, Міхал замаўкае, а 

вось і заварот, крыху прытармазіць, а по- 

тым рашуча налева, заедзем у Вялейку, 

замовім гатэль, я люблю гэтыя правін- 

цыйныя гатэлі, яны цяпер цалкам пустыя, 

паблукаем, вып'ем добрага віна, пазвонім 

Алене ў Вільню, адчуць гэтую інтанацыю 

спакойнай упэўненасьці, яна можа сабе 

дазволіць маленькую дзіцячую казку, у 

якой героі сустракаюцца праз дванаццаць 

гадоў, вядома, яна не тэлефанавала Арту- 

ру, яна любіла вяртацца нечакана. 

Ж Хх ж 

У мястэчка Кіндбэрг добра заяжджаць 

пад вечар, калі ад будынкаў застаюцца адно 

цьмяныя абрысы, якія плывуць у цёплым 

празрыстым паветры, стагодзьдзямі тут ан- 

ічога не мяняецца, часу проста няма, яму 

тут няма чым заняцца, хіба што паціху 

расьцярушваць мясцовую царкоўку, кась- 

цёл і руіны сынагогі, помнік Леніну на га- 

лоўным пляцы ўжо таксама стаўся руінай, 

ён амаль не вытыркаецца, а сам правадыр, 

здаецца, ужо гатовы разам з усімі прада- 

ваць бульбу на мясцовым кірмашы, вядо- 

ма, яна памятае дарогу, спачатку гатэль, 

апартамэнты на двух асобаў, калі ласка. 

Кампары зь ільдом, адзінае, што мож- 

на піць у мястэчку Кіндбэрг, адзінае, што 

ёсьць у бары, акрамя мясцовай гарэлкі і па- 

дазроных настоек «са смакам ківі», Ганна 

страшна доўга стаіць пад душам, быццам 

змываючы зь сябе дванаццаць гадоў, Ліна 

расплюшчвае вочы і выходзіць, адчуць гэ- 

тае цела як быццам упершыню ў жыцьці, 

Міхал глядзіць на яе, расслаблена, згубіўшы 

адчуваньне часу, глядзіць, як яна вы- 

ходзіць з вады, з мокрымі валасамі, гля- 

дзіць на лінію сьцёгнаў, на вусны і раптам 

разумее, што гэта Ліна, што немагчымае 

вяртаньне ў мінулае адбылося, і Ліна, дзяў- 

чынка-медзьведзянятка, толькі з-пад даж- 

джу, стаіць перад ім, аголеная, Алена, да- 

рэчы, у Каліфорніі, хтосьці мусіць заста- 

вацца, хтосьці мусіць любіць гэтыя пагоркі, 

Міхал адводзіць мокрыя кудзеркі валасоў, 

ягоныя рукі сасьлізгваюць уніз, туды, дзе 

плечы, грудзі, і супакойваюцца на выгіне 

сьцёгнаў, супакойваюцца перад тым, як 

канчаткова патануць у шале, на рыпучым 

дабітым ложку, у гатэлі-руіне прамінулай 

індустрыйнай эпохі, у адным з магчымых 

часоў гэтага прывіднага жыцьця ў няіснай 

краіне. 

Хх жж , 

Ганна прачынаецца першай, павароч- 

вае галаву, халодна ў гэтых правінцыйных 

гатэлях, душ, крыху макіяжу, зрэшты, 

няма пра што шкадаваць, часам варта 

выпасьці са звыклага рытму, Артур не 

зьвяртае ўвагі на такія рэчы, ён не раўнуе 

да мінулага, а гэта ўсё адбылося ў мінулым,

дванаццаць гадоў таму, пэўна, голас у тэле- 

фоне ў трэці раз паўтарае, што няма ніякіх 

сьняданкаў, ніхто тут і ня чуў пра сьняданкі 

ў гатэлі, рэстарацыя праз квартал пачынае 

працаваць а дванаццатай, дзіўнае адчувань- 

не пустаты, Міхал расплюшчвае вочы й 

глядзіць на эфэктную брунэтку, такую зна- 

ёмую й такую чужую, бізантыйскі профіль, 

які так падабаецца Артуру, глядзіць, як з 

кожнай сэкундай зьнікае Ліна, зрэшты, 

немагчыма заставацца медзьведзяняткам у 

трыццаць, калі цябе штохвілінна шліфуе 

час, пакідаючы адно гострыя абрысы ў пяс- 

чаных дзюнах, застаецца толькі застыць, 

нібы камень, спадзеючыся, што час вык- 

рэсьліць выпадковае, Міхал углядаецца і 

ўпершыню бачыць Ганну, што стаіць перад 

люстэркам, Ганну, якая ведае, што такое 

руіны, ведае, што такое выбіраць, адмаў- 

ляцца і плакаць, эфэктную брунэтку ў 

апошняй мадэлі «Рэно», выстава ў Празе, 

халоднае жыцьцё ў няіснай краіне. 

хх ж 

Так хораша й крыху трывожна, Кінд- 

бэрг, мястэчка, адкуль выяжджаеш зран- 

ку, у поўным шчасьці, можна крыху 

расслабіцца, спакойна маўчаць, забыцца, 

зноў гэтыя патрулі, Ганна спыняе машы- 

ну, вось даверанасьць і тэхпашпарт, калі 

ласка, адчуць трывожны пагляд Міхала, 

ягоная нага выстуквае нейкі рытм, ён 

відавочна захваляваўся, а цяпер вашыя да- 

кумэнты, адкуль едзеце, адзін застаецца 

каля машыны, другі ідзе нешта спраўдзіць 

па рацыі, так доўга, адчуць халодны спа- 

кой Міхала, Ганна паварочвае галаву, яго- 

ныя вочы, з шчасным і безнадзейным адча- 

ем, варушэньне вуснаў у разьвітальным па- 

цалунку, што адбываецца, хрыплы голас у 

міліцэйскай рацыі, так, гэта ён, безнадзей- 

на халодныя вочы Міхала й цьмяная зда- 

гадка, учорашнія паведамленьні, жарт пра 

разборныя канструкцыі, апісаньне пару- 

шальніка, пакінуты на дарозе кошык для 

грыбоў, эфэктная брунэтка ў апошняй 

мадэлі «Рэно». Адчуць непрамоўленае жа- 

даньне Міхала, так, гэта магчыма, ад- 

пусьціць счапленьне, разгон за шэсьць сэ- 

кундаў, а потым згубіцца дзе-небўдзь сярод 

лесу, толькі трэба націснуць на газ, забыц- 

ца пра тое, што будзе потым, непрыемнасьці 

ў Артура, яе выстава ў Празе, трэба толькі 

зрушыць, націснуць на гэты халерны пэ- 

даль. Дзіўнае цяпло разьліваецца па яе целе, 

салодкая амарока, ад якой няма паратун- 

ку, нага сама цягнецца да газу, яшчэ кры- 

ху, забыцца на ўсё, Ганна амаль што гато- 

вая зрабіць гэта, і раптам пранізьлівае ра- 

зуменьне, што гэта не яна, а Ліна спрабуе 

цяпер націснуць на газ, што гэта Ліна была 

зь Міхалам у гатэлі, толькі Ліна можа і мае 

права на такія ўчынкі, толькі яна ня 

плоціць па рахунках, і Ганна нерухомее ў 

здранцьвеньні, апошняй помсьце, апошняй 

перамозе над наіўнай дзяўчынкай з забы- 

тае навэлы, якая так настойліва ўблытва- 

ецца ў ейнае жыцьцё, дзяўчынкай-медзь- 

ведзяняткам, маленькай балерынкай у ата- 

чэньні хіжых вачэй, што глядзяць зь цем- 

ры. 

Хрыплы голас па рацыі, прафэсійныя 

рухі, выходзьце з машыны, пісталет Мака- 

рава, болей ня раім нікога падбіраць на да- 

розе, шчасьліва дабрацца да Менску, Ганна 

паварочвае галаву й адчайна глядзіць яму ў 

сьпіну, навошта наручнікі, словы захраса- 

юць у горле, напэўна нейкая спазма, што 

вы чакаеце, шчасьліва дабрацца да Менску. 

З маленькага беларускага мястэчка Вя- 

лейкі лепш за ўсё выяжджаць зранку, і Ган- 

на нарэшце адпускае счапленьне й крана- 

ецца зь месца, эфэктная брунэтка ў апош- 

няй мадэлі «Рэно», крэйсэрская хуткасьць 

сто шэсьцьдзесят, бартавы кампутар з ан- 

тырадарам, любіць простыя дарогі, без 

ухілаў, гострыя, як страла, вакол вецер, і 

дрэвы зьліваюцца ў адзін шэраг, у адну 

куламесу, наперадзе гарачая ванна, Рагіз 

Гитіёге па ТУ 5, які ўжо дарэчы пачаўся, 

сёньня мы наведаем невялічкі тэатр у Са/е 

ае Іа Саге на гие ае Тетріе, маленькі 

аматарскі тэатар для беспрацоўных акто- 

раў, маленькі тэатрык на вуліцы, затлум- 

ленай дарэшты кітайскімі аптовымі 

крамкамі, на пачатку семідзясятых тут 

гралі Сдіисйе і Міои-Міоц, ня кажучы пра 

Дэпард'ё, камэра павольна, страшна па- 

вольна наяжджае на фотаздымак маладо- 

га Дэпард'ё ў фае, пакуль Ліна, схіліўшы 

голаў на руль, да апошняга выціскае газ і 

выяжджае на сустрэчную паласу, у адчай- 

ным безразважным гэсьце, адным з тых, 

якія так любяць рабіць дзяўчынкі-медзь- 

ведзяняткі. н 

ЛІТАРАТУРА 

Адам ГЛЁБУС 

КРЫВАБЛОЦКІ 

Манумэнталіст Уладзімер Крываб- 

лоцкі ў часы вучобы ў тэатральна-мас- 

тацкім інстытуце тысячу разоў прысеў на 

адной назе: Прысядаў дзеля выйгрышу ў 

спрэчцы. Вось які я асілак! Магу тысячу 

разоў прысесьці! Прысеў, пяцьсот на пра- 

вай і пяцьсот на левай, выйграў спрэчку 

й апынуўся ў бальніцы. Сэрца ня вытры- 

мала амбітнасьці. Адзіны станоўчы вынік 

таго подзьвігу -- Крываблоцкага не ўзялі 

ў савецкае войска. 

ГРЫБ 

Фатограф Цімур Грыб у сямнаццаць 

гадоў сфатаграфаваў уласны чэлес і ўсім 

паказваў картку. Пэўна, з таго твору й 

пачаўся Цімураў шлях. Цяпер ён вядучы 

фатограф у расейскай вэрсіі «Плэйбою». 

БАГДАНОВІЧ 

Калі Харэўскі ці Бартосік, або яшчэ 

хто з постнашаніўцаў распавядаюць пра 

вандроўкі на чаўнах па беларускіх рэч- 

ках, мяне асабліва цешыць момант пра 

стому ад маханьня вяслом: «Так намаха- 

есься вяслом, так намахаесься, ну ты ра- 

зумееш, што сьпіш, як забіты!» Не разу- 

мею, бо на памяць вучыў у юнацтве верш 

Максіма Багдановіча: «Проці цячэньня 

вады зможа толькі жывое паплыць. 

Хвалі ракі заўсягды цягнуць тое, што 

скончыла жыць». А Бартосік з Харэўскім, 

вядома, плывуць па цячэньні, як забі- 

тыя. 

ШАРАЕЎ 

Малявальшчык з Магілёва Рыгор 

Шараеў паспрачаўся на скрынку канья- 

ку, што за дзьве гадзіны зьесьць пятнац- 

цаць біфштэксаў зь яйкам і картапляным 

пюрэ. Шараеў спрэчку прайграў. Зьеў 

толькі дзевяць. Астатнія яйкі зь мясам 

даелі гледачы. 

КРУКАЎ 

Афармляльнік зь мястэчка Рось 

Міколка Крукаў паспрачаўся на бутэль- 

ку гарэлкі й смажанага гусака, што вы- 

п'ез рыльца паўбутэлькі сланечнікавага 

алею. Выпіў. Званітаваў, але пачастунак 

паймеў. 

ХАЦКЕВІЧ 

Мастак зь Менску Генадзь Хацкевіч 

пайшоў у заклад, што выйдзе на прас- 

пэкт насупраць будынку КГБ, стане па- 

сярод вуліцы на выспачцы бясьпекі, рас- 

пранецца да пояса й станцуе ўпрысядкі. 

Пакуль гарэла чырвонае сьвятло, Гена 

танчыў. Міліцыянт зрабіў выгляд, што 

ня бачыць непарадку. Хацкевіч зарабіў 

дзесяць савецкіх рублёў, чвэрць стыпэн- 

дыі. 

СТАСЕВІЧ І МАСЬЛЕНІКАЎ 
Паспрачаліся менскія карціншчыкі 

Іван Стасевіч з Іванам Масьленікавым з- 

за калідорчыка перад майстэрнямі. Кож- 

ны панамалёўваў столькі карцін, што ў 

майстэрню не зьмяшчаліся. Вось і забіў- 

ся калідор палотнамі. Так забіўся, што 

не павярнуцца. Адзін Іван сказаў друго- 

му, каб той прыбраў сваю мазьню. Другі 

пакрыўдзіўся й папрабіваў дзіркі ў карц- 

інах крыўдзіцеля. За што пабачыў дзіркі 

ў сваіх палотнах. Апагеем сваркі стала- 

ся абзываньне аднаго й другога Івана 

«жыдам». Былі суды, але ў судах праўды 

няма. 

БАРТАШЭВІЧ 

Рэклямны фатограф Аляксандар 

Барташэвіч не стамляецца паўтараць, 

што ніколі ня будзе размаўляць па-бела- 

руску. Адвучыўшыся два гады ў тэатраль- 

на-мастацкім інстытуце ў Міхася Рама- 

нюка, зьнітоўвае прычыну сваёй нелюбові 

да мовы з постацьцю свайго вышэйзгада- 

нага выкладчыка. У кожнага Аляксанд- 

ра ёсьць свая прычына, ці сотні прычы- 

наў, каб не любіць беларускае слова. 

Кожны зь іх вышуквае ўсё новыя й но- 

выя акалічнасьці для нелюбові, замест 

таго, каб знайсьці адну прычыну, каб 

палюбіць сваю мову й самога сябе. 

УЛАСАЎ 
У ізастудыю я прынёс малюнак - 

сінія дрэвы й чырвонае сонца. «Ты на- 

што намаляваў памідор замест сонца?» 

-- спытаў у мяне выкладчык Уладзімер 

Уласаў. І сапраўды, я ўбачыў на малюн- 

ку вялікі сакавіты памідор. Праз трыц- 

цаць гадоў, паміж Нэапалем і Рымам, у 

гарадку Гаета, я сядзеў у кавярні й гляд- 

зеў, як вялікі й сьпелы памідор коціцца 

загару, атысячы маленькіх сонцаў гляд- 

зелі на мяне з гародаў. 

САВІЦКІ 

У вайсковай вучэльні мастакі ладзілі 

выставу. Вайскоўцы прапанавалі ім пас- 

траляць. Нехта з мастакоў жартам ска- 

заў, што найвялікшы беларускі мастак 

-- той, хто лепш за астатніх страляе. 

Мікола Селяшчук расказваў, што Міхаіл 

Савіцкі пацэліў дзесяць зь дзесяці, астат- 

нія і блізка не наблізіліся. 

КАШКУРЭВІЧ (СТАРЭЙШЫ) 
Кніжны графік Арлен Кашкурэвіч ду- 

маў, што Рэната Гутуза -- мастак, варты 

перайманьня. Кашкурэвіч памыляўся, 

гэта выдатна відаць у Італіі. Але Кашку- 

рэвіч у Італіі ня быў, і яму можна дара- 

ваць перайманьне з Гутуза. 

КАШКУРЭВІЧ (СЯРЭДНІ) 

Мастак, ар'ергардыст авангарду Ігар 

Кашкурэвіч у юнацтве за бутэлькай парт- 

вэйну мог гадзінамі разважаць, які ён 

манагам у адносінах да любімай жанчы- 

ны - Алены Шыдлоўскай. Алена памер- 

ла. Ігаражаніўся трэці раз, цяпер зь ней- 

кай немкай, ізьехаў жыць у Бэрлін, дзе, 

пэўна ж, зноў за бляшанкаю піва распа- 

вядае пра сваю манагамію. 

ШЧАМЯЛЁЎ 
Заробак мастака ў савецкія часы за- 

лежаў ад уменьня маляваць Леніна, па- 

добнага да Леніна. Канкурэнцыя ёсьць і 

пры камуністах. Мастакі толькі й зай- 

маліся, што казалі адзін пра аднаго: «У 

яго Ленін ну зусім не падобны да Лені- 

на». Леанід Шчамялёў выйшаў з сытуа- 

цыі наступным чынам... Недзе дастаў 

пасьмяротную маску Леніна. Пусьціў па- 

галоску, што маска найсапраўднейшая, 

сорак першы адбітак. Цяпер ён малюе 

Леніна з гэтае маскі, таму правадыр сусь- 

ветнага пралетарыяту ня мае права быць 

непадобны. Між іншым, ні Леніны, ні 

Даватары, ні Савіцкія з Быкавымі на 

карцінах Шчамялёва не падобныя да 

арыгіналаў. Падобнай атрымлівалася 

толькі жонка Сьвятлана, але гэта пра 

іншае. 

ЛЯМАЧКА 

Багамаз Вячаслаў Лямачка аславіў- 

ся ў мастацкай вучэльні досыць незвы- 

чайным учынкам. Студэнтаў паслалі на 

бульбу. Слава зьбіраў бульбу, як і ўсе. А 

вось кожную раніцу ён хадзіў на паляну 

й рабіў па-вялікаму. Ён рабіў так тры 
тыдні. І нарэшце скончыў слаўны твор. 

Запрасіў усіх паглядзець. На паляне было 

выкладзена зь вітушак гною досыць вял- 

ікае слова «Слава». Лямачкяа даў... Так 

усе казалі. Калі Слава напісаў карціну 

«Трактарысты абедаюць», усе пыталіся: 

а калі ты намалюеш «Трактарысты се- 

руць»? Лямачка не крыўдаваў. Ён чала- 

век з гумарам. Цяпер Вячаслаў малюе 

Хрыстоў у пустэльнях. Слававы Хрысты 

сядзяць на камянях і нібыта думаюць. 

ШАБЛОЎСКАЯ 
Літзнаўца Ірына Шаблоўская запэў- 

нівае сябе й астатніх, што «існуе жано- 

чая проза і паэзія, ідраматургія». Безу- 

моўна. Толькі зусім неабавязкова тую 

прозу, паэзію й драматургію пісалі асобы 

жаночага полу. Прыклад? Калі ласка. У 

галіне скульптуры. Хіба хто скажа, што 

«Работніка й сялянку» ў Маскве, каля 

ВДНХ, зрабіла жанчына? Яе прозьвішча 

Мухіна. Ну і што? Твор цалкам муж- 

чынскі. 

АДАМЧЫК 

Пісьменьнік Вячаслаў Адамчык, мой 

бацька, дарэчы, паспрачаўся з капітанам 

падводнае лодкі. Хто далей кіне камень. 

І раз, ідругі, ітрэці падводнік кінуў да- 

лей. Тады бацька выцягнуў пас, склаў у 

прашчу й закінуў камень на выспу ў Кам- 

самольскім возеры. в



Й ЗДАРОЎЕ рый 

Гісторыя 
Калі гішпанскі манах Раман Пано ў 

1496 годзе вяртаўся дадому ў складзе дру- 

гой экспэдыцыі Калюмба, ён і думаць ня 

мог, што, везучы мяшэчак насеньня кахо- 

бы (гэтак індэйцы называлі тытунь), дае 

чалавецтву бадай самы прывабны інстру- 

мэнт самагубства. 

Папраўдзе, вінаваціць божага чалаве- 

ка няма ў чым, бо пра тое, што гэтую дэка- 

ратыўную расьліну сямейства пасьлёнавых 

можна ўжываць, сьвету распавёў іншы 

гішпанец -- Ганзала-Эрнандэс дэ Аўеда. У 

1535 годзе ён выдаў кнігу падарожжаў па 

Амэрыцы, дзе апісаў, як жыхары востраву 

кінуць гадавы абарот гэтай індустрыі, калі 

кошт пачка цыгарэтаў складае ў сярэднім 

адзін даляр -- 5550 млрд. І гэта без уліку 

вытворчасьці цыгараў (кошт за штуку ся- 

гае 550), цыгарылаў, зажывальнай і жа- 

вальнай табакі. 

Доля Беларусі ў тытунёвым бізнэсе пля- 

нэты -- 0,057 6 аб'ёму вытворчасьці ды О0,03 109 

валавай грашовай выручкі. Мала. Адстаем ад 

іншых краёў у 5--10 разоў. Беларускія выт- 

ворцы (фабрыка «Нёман» і ціцянкоўскі «Та- 

бак-інвэст») не пакрываюць і паловы патрэ- 

баў айчынных курцоў, ня кажучы ўжо пра 

аграмадныя суседзкія рынкі. Таму цалкам 

лягічна выглядаюць пляны выправіць сыту- 

НАД ПОЛЕЛКАЙ. 
Гіспаньёла спраўляюць звычай «табако» -- 

падпальваюць «нешта кшталту блёкату», 

цягнуць носам дым і п'янеюць. 

Усё нічога, калі б не французы са сваім 

заканадаўствам у модзе. Партугальскі па- 

сол у Парыжы Жак Ніко (адсюль -- «ніка- 

тына») паднёс у 1560 годзе францускай ка- 

ралеве Кацярыне Мэдычы, што пакутавала 

на мігрэні, капшук цудадзейнага парашку 

для нюханьня й паленьня; сродак дапамог 

-- галаўны боль суцішыўся -- і пайшла 

хваля рэклямы па ўсім Старым Сьвеце... 

Падручнік па мэдыцыне, выдадзены ў 

Базэлі ў 1625 годзе, рэкамэндуе «пасольскую 

траўку» ўжо як панацэю ці не ад усіх хваро- 

баў: маўляў, ачышчае ды аздараўляе мазга- 

выя сокі, паднябеньне й галаву; расьсейвае 

боль і стому; супакойвае зубныя пакуты; 

зьберагае ад чумы; праганяе вошы; лечыць 

рожу, застарэлыя раны, нарывы й г.Д. 

Тады сама распачынаецца барацьба з 

д'ябальскім зельлем: у Сант'яга замуроўва- 

юць жыўцом пяцёх манахаў, бо тыя палілі 

цыгары пад час вечаровай імшы; на лён- 

данскіх плошчах выстаўляюць для агляду 

адсечаныя галовы выкрытых курцоў зь 

люлькамі ў ратах; у Расеі, «чтобы нигде 

табак не держали и не пили», асабліва пась- 

ля таго, як Масква чарговы раз у 1684 год- 

зе пайшла дымам, курцоў катуюць да 

сьмерці, іхную маёмасьць распрадаюць, а 

тытунёвым гандлярам «поруць ноздры, рэ- 

жуць насы і ссылаюць у далёкія гарады». 

Рэч Паспалітая на гэтым тле выглядала 

выспаю дэмакратыі й гуманізму: табакаку- 

рэньне ў тагачасных заканадаўчых актах уво- 

гуле ня згадваецца, а на ўкраінскіх землях 

засейваюцца першыя тытунёвыя плянтацыі, 

і казакоў ужо цяжка сабе ўявіць без трады- 

цыйнай люлькі (на якую прамяняў жонку 

неабачлівы Сагайдачны са знакамітай песьні). 

Да канца ХХІІ ст. неадэкватна жорсткія 

законы паўсюдна былі скасаваныя й зьмяні- 

ліся падаткамі на вырошчваньне й продаж 

тытуню. У Ангельшчыне й Галяндыі заклалі 

першыя тытунёвыя фабрыкі. Зьявіўся новы 

артыкул дзяржаўнага даходу, актуальны да 

сяньня для ўсіх краінаў без вынятку. 

Цяпер на зямным шары пасевамі 

Місойапа ўарасіцт занята каля 5 млн. гек- 

тараў лепшых, дарэчы, земляў, ураджай зь 

якіх складае штогод блізу 7 млн. тон. 

Штодзень па ўсім сьвеце выкурваецца прыб- 

лізна 30 млрд. цыгарэтаў, то бок па 5 на 

кожнага чалавека, з улікам немаўлятаў. 

Узяўшы калькулятар, нескладана пры- 

та'СоктаС" першы пастаўшчык у Беларусі 

аа АЎ 
Тэл.: (017) 210 42 19, Тэл./Факс: (017) 229 2293 

ацыю праз пабудову новых вытворчых ма- 

гутнасьцяў і пашырэньне сельгаспалеткаў. 

У сьвеце практыкуюцца два спосабы 

мінімізацыі шкоды, якую наносіць тыту- 

нёвы бізнэс: паступовае падвышэньне ак- 

цызаў і ўвядзеньне больш жорсткіх стан- 

дартаў якасьці тытунёвай прадукцыі. 

Акцызы, то бок дадатковыя падаткі, 

паводле падліку амэрыканскага «Нацыя- 

нальнага цэнтру па курэньні і здароўі», 

павінны складаць ня меней за 600 ад розь- 

нічнага кошту цыгарэтаў, іначай выгоду 

маюць толькі тыя, хто гэтым бізнэсам бес- 

пасярэдне займаецца, а грамадзтва ў цэлым 

губляе на лячэньні людзей (прамыя стра- 

ты) і ад зьніжэньня прадукцыйнасьці пра- 

цы (непрамыя страты). 

Стандарты вызначаюць утрыманьне 

шкодных рэчываў у дыме адной цыгарэты. 

Акрамя нікатыны (ад 0,4 да 5,5 мг на цы- 

гарэту; сьмяротная доза -- 60 мг), там ёсьць 

бэнзапірэн, сінільная кіслата, фармаль- 

дэгід, серавадарод, аміяк, ДДТ -- усяго каля 

30 найменьняў. Яны ўваходзяць у склад 

смолаў, якія, акрамя раздражняльнага 

ўзьдзеяньня на сьлізістыя, валодаюць і 

канцэрагенным эфэктам. 

Хваробы 
Верагоднасьць захварэць на рак лёгкіх у 

курцоў узрастае ў 5--10 разоў, на рак гартані 

-- у 6--10 разоў, на рак стрававода -- у 2-6 

разоў. Сьмяротнасьць курцоў у маладым уз- 

росьце на 30--4076 вышэйшая, чым некур- 

цоў, і яна ўзрастае прапарцыйна стажу й 

інтэнсыўнасьці паленьня. Пасьля 40 гадоў 

чалавек, які ня курыць, мае шанцы пражыць 

на два гады больш, чым памяркоўны курэц, і 

на 10 гадоў больш, чым актыўны. Тыповымі 

для курцоў хваробамі ёсьць язва страўніка й 

дванаццаціпальцавай кішкі, запаленьні роту 

(стаматыт), дзёснаў (гінгівіт), крохкасьць зу- 

боў, жаўцізна й блякласьць вачэй, няроўны 

колер скуры, грубасьць голасу. У курцоў-муж- 

чын у паўтары разы зьніжаная рухомасьць 

спэрматазоідаў (а значыць, і апладняльная 

здольнасьць), у значнай ступені блякуецца 

выдзяленьне тэстастэрону (як наступства -- 

імпатэнцыя). Арганізм жанчыны, якая ку- 

рыць, старэе на 2070 хутчэй. Месячных няма 

ў 65 о 44---58-гадовых такіх жанчынаў. Сьмя- 

ротнасьць навародкаў на 40", вышэйшая, 

калі маці паляць. 

Прыкладна 98“ курцоў лічаць палень- 

не шкодным, і дзьве траціны робяць шматл- 

ікія няўдалыя спробы кінуць дрэнную звыч- 

ку. Выснова адна -- лепш і не пачынаць. 

Вадзім Карцаў 

         
НАШ 8 М купон БЯСПЛАТНАЙ ПРЫВАТНАЙ. иввесткі. 
Запоўніце гэты купон, і мы надрукуем Вашу абвестку (ня больш за 15 словаў) бясплатна. 220050; Менск, а/с 537 

Імя і прозьвішча -. : 
Адрас, тэлефон .. 

410. верасьня. 1909 году 
У жываце пачынаецца бурганіна, боль, 

колькі, крыху вольнасьць, пачынаюцца ва- 

ніты, галава баліць, пад ложачкай цісьне, 
ікры пабаліваюць, цела робіцца халодным. 

Гэтыя лёгкія знакі хваробы празь некалькі 
“часу пераходзяць у цяжэйшыя: ваніты і 
вольнасьць жывата робяцца часьцей, ста- 
новяцца рэдкімі і мутнымі, падобнымі да. 

мучной юшкі, сілы штораз слабнуць, рукі 
ў ногі корчыць, вочы і шчокі западаюць, 

вусны і канцы пальцаў сінеюць, і дела ро- 

“біцца яшчэ халаднейшым, зь яго выступае 

“халодны клейкі пот, мача не ідзе; голас 

ара сіпне і зьнікае. . 

халера. Кабне баяцца гэтай хваробы і ўмець 

ратаваць свайго брата, трэба ведаць, што 

Н а ш а : Ні В а 90 гад оў т а му. 2 каб хворы ванітамі і сьлінай не забрудзіў, 

“ды прыкрыць хворага цяплей; прыгатаваць 

Ян бараніцца ад халеры ' 
: лую прыпарку, або лепш аблажыць яго бу- 

“тэлькамі з гарачай вадой, завярнуўшы іх у 

палатняныя у"рызачкі, ці аблажыць жывот 

а нароба, заўсёды. пры- 
стае да чалавека 

толькі праз вусны -- 

зь ядой: атак хаця бы. 

ільё ты. халерных 

“Рабіць жа зараз. 

рэба вось што: пас- 
лаць перш-наперш па 
октара, хворага пала- 

: жыць у асобную ка- 
морку, з каторай усё 

непатрэбнае вынесьці, 

начыньне на ваніты і да ветру, а пасьля, СКОо- 

ранька загатаваўшы ваду, рабіць жывату цёп- 

торбай. з гарачым попелам або аўсом; пала- 

жыць пад ложачку гарчычнік; не даваць хво- 

раму саўсім есьці, апроч патроху цёплай гар- 

баты, р румянку або мяты, дадаючы для а 

крыху чырвонага або жоўтага віна, : 

СГарэлкай ратавацца ад хваробы нельга; 

Гарэлка, а асабліва няшчасная «палітура», 

яшчэ горш шкодзіць, бо робіць катар-жы-. 

вата і нішчыць у ім квас, што надта памоц:. 

ны ў хваробе, бо забівае халерныя жывучкі. 

“Найлепіпая асьцярога -- ня піць сырой вады, 

ані сырога малака, ня есьці сырыны, не аб- 

а м; часьцей мыць рукі, сьцераг- 
Вось тыя знакі, па каторых пазнаецца варанай варам: з ДЫ руна аер 

чыся прастуды іжыць акуратна, а На ЫЯ 

за ўсё - кінуць ніл Сар ткУ: 
а СА. Гр., Пецарбуре 

  

прыватныя абвесткі 
  
  

Набуду цымбалы «Прыма» б/в. Танна. Тэл.: 
275-59-89, Ірына 

Штосуботу а І8-й у ТБМ (Румянцава, І3 -- ст.м. 
«пл.Перамогі») --- прагляды відэа па- 
беларуску 
    

Малафееву Анатолю, Шыпуку Паўлу: Мы 

Крывічы, а ня Русь Літоўская, Вараская ці 

Маскоўская, Белая ці Чорная; мы асобны 

славянскі народ, не правінцыйная чыясь адмсна. 

Вацлаў Лас: гоўскі 
  

Новая бсларуская газэта «Палімпсэст». Выходзіць 
ад верасьня. Ад Вас -- чыстая капэрта. Полацак, 

211409, а/с 29 
Калі ты любіш Бсларусь і захапляссься беларускім 
рокам («МЕМ», «Уліс», «Крама», «Палац», 

«Крыві», «Новас Нсба» і інш.), Малады Фронт 
чакас цябе шточацьвер з 18.00 на Варвашэні, 8 

Шырокі выбар СЁ, касэтаў, плякатаў 
беларускай музыкі (рок, поп, джаз, клясычная 
і бардаўская музыка). 220085, Мснск, а/с 5, тэл.: 
(017) 249-08-88. Зацікаўленыя ў супрацоўніцтве 

Прымаюцца прапановы на тыражаваньне і 
дэманстрацыю ў відэаклюбе ТБМ 

відэапраграмаў на беларускай мове. Тэл.: 

240-78-01, 213-43-52. 220107, а/с 150. 
Станішэўскі Віталь 

«Слова Нацыі» ў Інтэрнэцс: У“ ууў.рсосі(с5.соп 
Сарію!ІНіІ/Етбаззу/1055. Зайдзі! 

Запрашаем у беларускамоўнае асяродзьдзе 
для авалоданьня роднай культурай, набыцьця 
сяброў, аднадумцаў і самасьцьвярджэньня. 
Даведкі штовечар з 18.00 да 19.00 па тэл.: 235- 
80-96. Язерскі Сяргей 

Вядомы ў краіне прадстаўнік сэкс-меншасьці -- 
гей, вельмі вопытны. Адукаваны, разумны, 
шукае сябра. Магчыма сям'я і сумссны здым 

пакоя. Захапленьняў шмат. 220073, а/с 187. 

Артур 
ідэафільмы па-беларуску яты элемэнт, 
«Ісус» і інш. відэафільмы). Продаж, запіс. 
Падпіска на «Адважнас сэрца». Віталь 
Станішэўскі, 220107, Менск, а/с150. Тэл.: 240- 

78-01 
Сабралася Эўропа ўгаворваць Лукашэнку. Цырк 

на дроце! Яна і Мілошавіча ўгаворвала. Вячаслаў 

Мілкоўскі 

  

  

«Беларуская дошка абвестак» -- 
ўм. сосііс5. соп/Саріо ПНП Сопвгсз5/33 10 

Бяз роднай мовы, якую даў Бог, нельга 

пагаварыць з Усявышнім, памаліцца. З чужой 

мовай Ён не прымас. Ангеліна Масюта 

ізноў дыхас каменьне. Скідваюць лстаргію Багі. 

Крывэ-Крывэйтэ распасьцёр да Цябе рукі. Продкава 

Вера кліча да Еднасьці! 220086, Менск, а/с 121 

Гішпанская і ангельская мовы: рэпэтытарства, 

  

  

    

пераклады. Тэл.: 248-61-38 (Анатоль, раніцай і 

ўвечары) 

  

рот 
і воду. ў. сэктары. «Для пісьмовых паведамлень- . 
ў няў». запісваецца. дакладна: і Чытэльна тэкст. 
а “тэлефон для сувязі і АБАВЯЗКОВА. 
а ДАДАЕЦЦА СКАЗ: ХА КЭКЛЯМНЫЯ: ПАС-. 
СЛУГІ: ЫЯ 7. Рэдакцыя: 
       

  

паштовая скрынка 

Аляксею Ш. зь Менску. Чым Ваша вандроўка адрозьніваецца ад паездак соцень тысяч 

іншых буржуа, якія таксама мелі 200 даляраў на дваіх, куплялі пэрсікі за б грыўняў за 

-кілё, сядзелі зь сяброўкай у рэстаранчыку і насілі з адзеньня (адзеньня: бо вопратка -- 

гэта паліто, футра, марынарка і г.д.) толькі плаўкі й шорты, што стварала для іх 

прыемнае ўражаньне ўсеагульнай роўнасьці, асабліва пасьля выпітага не пладова-ягад- 

нага віна? У Вашым творы зашмат гэтага самага буржуазнага «я»: Я навучыўся пла- 

ваць, Я адчуваў сябе «новым рускім»... Чытач «НН» не зідэнтыфікцуе сябе з гэтым «я» і 

не зразумее, навошта ён гэта прачытаў -- бо Вы неапраўдана зьмешваеце жанры рэпар- 

тажу (зьвяздоўскага «Рэпарцёр атрымаў заданьне... Паехаць у Крым») і пекнага нарысу. 

Бо «абсалютна распранутым» можна ўначы і ў Цнянцы купацца, і «займацца пасьля 

гэтага сэксам прама на беразе», і «цікаваць за табою пры гэтым» будзе ня меней вачэй. 

Юр'ю М. зь Менску. Як для філязофіі, Ваша тэорыя занадта «будзённа-пабытовая». 

Сяргею Б. зь Белага Балота. Такое «апавяданьнейка» магло б добра чытацца, калі 

б было падразьдзелам з аповесьці, але само сабою закароткае, і ўжо гэтым выклікае 

недавер. 

Марату Г. зь Менску. Пераможа, дзякуючы такім людзям, як Вы. 

«Наша Ніва» незалежная газэта, заснаваная ў 1906, адноўленая ў 1991. Галоўны рэдактар Сяргей Дубавец. 

Рэдактар выпуску Андрэй Дынько. Мастацкі рэдактар Сяргей Харэўскі. Адказны сакратар Аляксандра Макавік. 

Дызайн-макет Лявон Раманчык. Набор Насты Дзядзенкі. Выдавец: рэдакцыя газэты «Наша Ніва». 

Заснавальнік Павал Жук. Адрас для допісаў: 220050, Менск, а/с 537. 

Теі/(ах: (017) 227-78-92. Е-таі!: піха(физег. ипібе!. Бу НЯр: / /тетБегэз. хоот. сот/Маза Міха. 

(Ф НАША НІВА. Спасылка на «Нашу Ніву» абавязковая. Наклад 2816. 6 палос фарматам А2. Нумар падпісаны ў 

друк 22:11, 19.09.1999. Друкарня выдавецтва «Беларускі Дом друку». Менск, праспэкт Францішка Скарыны, 

79.Замова Ме 4737. Кошт свабодны. 
Пасьведчаньне аб рэгістрацыі пэрыядычнага выданьня Ме 581 ад 4-га ліпеня 1996 г., выдадзенае Дзяржаўным 

камітэтам па друку Рэспублікі Беларусі. Юрыдычны адрас: г. Менск, пр.газэты «Известия», д. 8, кв. 173. 

 


